
Brollach 
 

I mí na Samhna 2011, d‟fhoilsigh CNCM I dTreo Creata le hAghaidh na Sraithe Sóisearaí - 

Nuáil agus Sainiúlacht. Tá machnamh cúramach déanta agam ar an gcáipéis I dTreo Creata 

agus cuirim fáilte roimh mholtaí CNCM atá istigh inti. 

 

Leagtar amach fís, luachanna agus prionsabail in I dTreo Creata don tsraith shóisearach. 

Tugtar cur síos ar an bhfoghlaim atá i gcroílár na sraithe sóisearaí i gceithre ráiteas foghlama 

is fiche. Tugann na ráitis seo cur síos ar cad ba chóir do scoláirí a bheith ar eolas acu, a 

thuiscint, a mheas agus a bheith in ann a dhéanamh ag deireadh na sraithe sóisearaí, agus 

iad tar éis a bheith gafa go hiomlán agus páirt iomlán a ghlacadh i gclár na sraithe sóisearaí 

ina scoil. Leagann sé béim ar thábhacht uilíoch na litearthachta agus na huimhearthachta 

agus iad ríthábhachtach d‟fhoghlaimeoirí ag rochtain an churaclaim agus ina seansanna saoil 

amach anseo. Ina theannta sin, luann I dTreo Creata gnéithe ar leith den churaclam a 

thabharfaidh solúbthacht do scoileanna a gclár féin don tsraith shóisearach a dhearadh chun 

freastal ar riachtanais agus ar shuimeanna a scoláirí. Áiríonn siad seo ábhair agus 

gearrchúrsaí do scoláirí príomhshrutha agus aonaid tosaíochta fhoghlama do ghrúpa beag 

scoláirí le riachtanais speisialta oideachais. 

 

Leagtar béim in I dTreo Creata ar an ngá le hathruithe bunúsacha inár gcur chuige i leith an 

churaclaim agus an mheasúnaithe má táimid le heispéiris fhoghlama scoláirí a fheabhsú. Tá 

a fhios againn go bhfuil líon suntasach de scoláirí na chéad bhliana nach ndéanann dul chun 

cinn, sa Bhéarla agus sa Mhatamaitic ach go háirithe. Tá líon scoláirí sa dara bliain a éiríonn 

scartha ón bpróiseas foghlama. Sa tríú bliain, glacann an Teastas Sóisearach ceannas ar 

eispéiris scoláirí; caolaítear fócas na foghlama, tá an bhéim ar fhoghlaim de ghlanmheabhair 

agus i gcás neart scoláirí, ní bhíonn eispéiris agus torthaí dearfacha ann mar thoradh ar an 

scrúdú. 

 
Tá an tionchar atá ag measúnú ar an gcaoi ina ngabhann múinteoirí agus scoláirí don 

churaclam agus don fhoghlaim cláraithe go maith, ní hamháin anseo in Éirinn ach ar fud an 

domhain freisin. Caolaítear an t-eispéireas foghlama má tá córas measúnaithe teoranta do 

mheasúnú ar scoláirí trí scrúduithe agus tástáil sheachtrach, toisc go ndíríonn múinteoirí agus 

scoláirí araon ar a fhoghlaim cad atá riachtanach chun go n-éireodh go maith leo i scrúduithe 

deiridh, murab ionann agus clár oideachasúil a leanúint atá deartha chun freastal ar 

riachtanais scoláirí. 

 

Teastaíonn uaim go gcuirfeadh an tsraith shóisearach riachtanais ár scoláirí i gcroílár a 

ndéanaimid agus feabhas a chur ar cháilíocht a n-eispéireas agus a dtorthaí foghlama. Ba 

chóir go gcuideodh cur chuige dá leithéid leis na scoláirí uile a gcumas iomlán a bhaint 

amach agus dúshlán ceart a bheith rompu ina bhfoghlaim, agus ar an gcaoi sin go n-ardófaí 

caighdeáin oideachasúla. Chun é seo a bhaint amach, ní mór dúinn a chinntiú go mbíonn an 

measúnú mar chuid lárnach den teagasc agus den fhoghlaim sna trí bliana den tsraith 



shóisearach agus go dtugann sé aiseolas den scoth do scoláirí agus do thuismitheoirí. Tá na 

deiseanna do chuir chuige dá leithéid i leith an mheasúnaithe níos mó fós áit nach bhfuil 

impleachtaí chomh tromchúiseach sin ann a thuilleadh. 

 

Ba chóir go ndíreodh measúnú anois ar thacú le foghlaim. Léiríonn fianaise an taighde agus 

an taithí idirnáisiúnta i neart tíortha, má dhírítear measúnú ar fhoghlaim scoláirí agus má 

dhírítear amach ó scrúdú deiridh é, go dtacaítear le foghlaim agus le gnóthachtáil níos fearr 

do níos mó scoláirí. Mar sin, táimse, sna hocht mbliana atá romhainn, chun scrúdú 

traidisiúnta an Teastais Shóisearaigh a chéimniú amach. Is iad scoláirí, murab ionann agus 

scrúduithe, a bheidh mar chroílár ag an gcur chuige nua i leith an mheasúnaithe. 

Tiocfaidh modh measúnaithe scoilbhunaithe in ionad Scrúdú an Teastais Shóisearaigh. 

Áireoidh sé seo measúnú foirmitheach agus suimitheach agus beidh scoileanna agus 

múinteoirí páirteach i measúnú agus tuairisciú leanúnach ar dhul chun cinn agus ar 

ghnóthachtáil scoláirí. Bainfidh scoileanna úsáid freisin as ábhair a chuirfidh Coimisiún na 

Scrúduithe Stáit (CSS) ar fáil. Sna blianta tosaigh, beidh CSS páirteach sa mheasúnú ar 

roinnt ábhar. Is é príomhchuspóir an teistiúcháin ag deireadh na sraithe sóisearaí ná chun 

tacú le foghlaim sna trí bliana. 

Ag gluaiseacht thar scrúduithe chuig próiseas ina mbailítear fianaise ar an bhfoghlaim, ina 

gcomhroinntear aiseolas, ina ndéantar na chéad chéimeanna eile a phleanáil agus, uaireanta, 

ina gcomhroinntear torthaí measúnaithe le pobal  níos leithne ná an múinteoir agus an 

scoláire, tabharfar an cleachtas idirnáisiúnta is fearr isteach i gcleachtas measúnaithe na 

hÉireann. Tógfaidh sé freisin ar thiomantas gairmiúil ár múinteoirí den scoth a oibríonn chun 

leasa a scoláirí. Déanfaidh mé deimhin de go dtabharfar an tacaíocht ghairmiúil atá 

riachtanach do scoileanna, dá bpríomhoidí agus dá múinteoirí chun ligean dóibh an Creat a 

chur i bhfeidhm. Tabharfar an tacaíocht seo isteach de réir a chéile ó 2013/ 2014 ar aghaidh. 

Tá céimeanna glactha agam cheana féin chun Scrúdú an Teastais Shóisearaigh a ionadú. Tá 

grúpa tionsclaíochta/oideachais tionólta agam chun comhairle a chur ar mo Roinn maidir leis 

na bealaí inar féidir le TFC cur le hathchóiriú na sraithe sóisearaí ag leibhéal na scoile. I mí 

Iúil 2011, sheol mé Litearthacht agus Uimhearthacht don Fhoghlaim agus don Saol: An Straitéis 

Náisiúnta chun Litearthacht agus Uimhearthacht a Fheabhsú i Measc Leanaí agus Dhaoine Óga, 2011 

– 2020. Mar chuid de chur i bhfeidhm na Straitéise, glacfaidh iar-bhunscoileanna páirt, ó 2014 

ar aghaidh, i dtástáil chaighdeánaithe ar scoláirí sa dara bliain. Beidh na trialacha i 

léitheoireacht an Bhéarla agus sa Mhatamaitic sna scoileanna uile agus, ina theannta sin, i 

léitheoireacht na Gaeilge i scoileanna a fheidhmíonn trí mheán na Gaeilge. Tá sé de rún 

agam freisin trialacha caighdeánacha san Eolaíocht a thabhairt isteach do na scoláirí uile faoi 

2016. 

Sa cháipéis seo, leagaim amach an Creat don tSraith Shóisearach, a bhfuil cuid mhór de 

bunaithe ar I dTreo Creata a d‟fhoilsigh CNCM i 2011. Cuireann an cháipéis socruithe 



measúnaithe atá níos mionsonraithe agus atá an-éagsúil a chuirfidh leis, agus a thacóidh leis, 

an gcineál athrú curaclaim is fearr a oirfidh d‟ár scoláirí. 

 
Ruairí Quinn 

Aire Oideachais agus Scileanna 

4 Deireadh Fómhair 2012 



1. Creat don tsraith shóisearach 
 
Comhthéacs 

Is é misean na Roinne Oideachais agus Scileanna (ROS) ná “cuidiú le foghlaimeoirí 

a gcumas iomlán a bhaint amach agus cur le forbairt eacnamaíoch, shóisialta agus 

chultúrtha na hÉireann”. Trí scoláirí a chur i gcroílár an eispéiris oideachasúil, is mian 

le ROS a chinntiú go bhfeabhsóidh oideachas na sraithe sóisearaí eispéiris agus 

torthaí foghlama. Cuideoidh feidhmiú an Chreata don tSraith Shóisearach le hiar- 

bhunscoileanna oideachas cuimsitheach agus ábhartha den scoth a sholáthar le 

torthaí foghlama feabhsaithe do na scoláirí uile, iad siúd le riachtanais speisialta 

oideachais san áireamh. 

 

Cad chuige an t-athrú? 

Tá fianaise shuntasach ann go bhfuil gá le soláthar na sraithe sóisearaí a athrú. Mar 

shampla, tá líon suntasach de scoláirí na chéad bhliana nach ndéanann dul chun 

cinn sa Bhéarla agus sa Mhatamaitic. Tá roinnt de scoláirí na dara bliana a scarann 

óna bhfoghlaim agus, go minic, ní ghabhann siad arís di. Sa tríú bliain, glacann an 

Teastas Sóisearach ceannas ar an eispéireas do neart scoláirí, áit a mbíonn an 

bhéim ar fhoghlaim de ghlanmheabhair agus ar cheisteanna a chleachtadh don 

scrúdú. 

 
Tá sé léirithe ag taighde freisin go bhfuil cáilíocht chaidreamh na scoláirí – leis an 

scoil, le múinteoirí agus le foghlaim – lárnach i bhforbairt na scileanna agus na 

gcumas atá riachtanach do scoláirí i saol na linne seo. Léiríonn an taighde freisin gur 

féidir le measúnú leanúnach ar dhul chun cinn agus ar ghnóthachtáil na scoláirí in 

imeacht ama, murab ionann agus beartas aon-uaire i bhfoirm scrúdaithe deiridh, 

feabhas a chur ar cháilíocht na dtorthaí foghlama sna trí bliana den oideachas iar- 

bhunscoile sóisearach. 

 
Ar na cúiseanna seo ar fad, tá gá le cuir chuige nua i leith an churaclaim agus i leith 

an mheasúnaithe, ach go háirithe. Cuideoidh an Creat le scoileanna eispéireas trí 

bliana sa tsraith shóisearach a thairiscint dá scoláirí atá ina dhul chun cinn ón 

mbunoideachas agus freisin ina ullmhúchán don tsraith shinsearach. 



Cad atá ag athrú? 

Rogha níos mó do scoileanna agus dá scoláirí 
 
Tugtar cur síos ar an bhfoghlaim atá mar chroílár na sraithe sóisearaí nua atá molta i 

gceithre ráiteas foghlama agus fiche. Cuireann na ráitis, tá bunaithe ar ocht 

bprionsabal, bunús ar fáil do scoileanna chun pleanáil, dearadh agus measúnú a 

dhéanamh ar a gcláir don tsraith shóisearach. 

 

Beidh solúbthacht ag scoileanna a chinneadh cén teaglaim d‟ábhair, de 

ghearrchúrsaí nó d‟eispéiris fhoghlama eile a chuirfear ar fáil ina gclár trí bliana. 

Beidh scoileanna in ann freisin aonaid tosaíochta fhoghlama (ATFanna) a chur san 

áireamh i soláthar chlár na sraithe sóisearaí atá iomchuí do na riachtanais atá ag 

grúpa beag do scoláirí le riachtanais speisialta oideachais1. 

 

Beidh níos mó solúbthachta agus saoirse ag scoileanna rogha a dhéanamh óna 

bhfuil ar fáil agus, mas mian leo, gearrchúrsaí atá forbartha ag an scoile i réimsí ar 

leith a sholáthar chun freastal ar riachtanais agus ar shuimeanna ar leith atá ag a 

scoláirí. Tabharfaidh an tsolúbthacht  seo deis do scoileanna na scoláirí agus a 

dtuismitheoirí a bheith páirteach sa phlé ar an gcineál cláir is fearr a fhreastalóidh ar 

riachtanais na scoláirí agus na scoile, agus ag an am céanna a shásóidh riachtanais 

an Chreata, mar a leagtar amach sa cháipéis seo iad. 

 
Beidh Béarla, Matamaitic agus Gaeilge sna cláir uilig don tsraith shóisearach do na 

scoláirí2 mar aitheantas ar an bpríomhról atá ag an mBéarla agus ag an Mhatamaitic 

chun tacú leis an litearthacht agus leis an uimhearthacht, agus ar stádas ar leith na 

Gaeilge i scoileanna a fheidhmíonn trí mheán na Gaeilge agus i scoileanna a 

fheidhmíonn trí mheán an Bhéarla araon. 

 
Tá sé tábhachtach nach bhfuil ualach róthrom sa chlár a chuirtear ar fáil do scoláirí 

agus go gceadóidh sé dóibh gabháil d‟eispéiris fhoghlama den scoth. Beidh teorainn 

le líon na n-ábhar agus na ngearrchúrsaí a chuirfear san áireamh do chúiseanna 

teistiúcháin. Beidh ocht go deich n-ábhar iomlána nó a gcoibhéisí san áireamh ag 

tromlach na scoláirí.3  Is féidir ceithre ghearrchúrsa ar a mhéid (gach ceann acu 

 
 
 

 

1 
Freastalaíonn ATFanna ar scoláirí ar leith a bhfuil míchumais foghlama ghinearálta orthu i gcatagóirí 

ard-fheidhmithe meánacha agus íseal-fheidhmithe éadroma, áit a gcuireann míchumais dá leithéid cosc 
ar scoláirí cuid de na hábhair atá á dtairiscint, nó iad uile, a rochtain. 
2 

Ní áireofar an Ghaeilge sa chlár a bheidh á leanúint ag scoláirí le díolúine ón nGaeilge. 
3 

I gcúinsí áirithe, féadfaidh scoláirí cur isteach ar líon níos lú d‟ábhair chun críche an teistiúcháin. 



ionann agus leath-ábhar) a chur san áireamh. Ciallaíonn sé seo go nglacfaidh 

tromlach na scoláirí le ceann amháin de na teaglamaí seo a leanas: 

 

 Ocht n-ábhar nó 7 n-ábhar + 2 ghearrchúrsa nó 6 ábhar + 4 ghearrchúrsa 

 Naoi n-ábhar nó 8 n-ábhar + 2 ghearrchúrsa nó 7 n-ábhar + 4 ghearrchúrsa 

 Deich n-ábhar nó 9 n-ábhar + 2 ghearrchúrsa nó 8 n-ábhar + 4 ghearrchúrsa 

 
Fócas ar mheasúnú scoilbhunaithe 

 
Tiocfaidh modh measúnaithe scoilbhunaithe nua in áit scrúdú an Teastais 

Shóisearaigh. Níl anseo ach gné amháin den chur chuige athraithe i leith an 

mheasúnaithe sa tsraith shóisearach nua. Gnéithe suntasacha freisin, cuid díobh atá 

á bhforbairt cheana féin, is ea tabhairt isteach na tástála caighdeánaithe ag druidim 

le deireadh na dara bliana4, foireann uirlisí do mheasúnú agus do mhodhnóireacht 

agus sonrúcháin ábhair a áiríonn samplaí anótáilte de shaothar scoláirí, agus an 

feabhas ar an gcaoi ina dtugann scoileanna tuairisc do thuismitheoirí ar fhoghlaim a 

leanaí. Dúshlán a bheidh ann do scoileanna san fhócas nua seo ar mheasúnú, ach 

go háirithe ar „mheasúnú chun foghlama‟ chomh maith le „measúnú ar an bhfoghlaim‟ 

agus beidh gá le Forbairt Ghairmiúil Leanúnach (FGL) shuntasach do phríomhoidí 

agus do mhúinteoirí. Ní roimh scoileanna amháin a bheidh an dúshlán. Maidir leis an 

bpobal i gcoitinne atá i dtaithí ar scrúdú an Teastais Shóisearaigh mar atá faoi 

láthair, beidh athrú meoin i gceist san athrú go dtí córas measúnaithe scoilbhunaithe 

nua. Rud atá ríthábhachtach, beidh deis ann freisin do scoláirí a bheith ina 

rannpháirtithe gníomhacha agus athmhachnamhacha ina dtorthaí  foghlama agus 

measúnaithe agus cuirfidh sé an t-oideachas iar-bhunscoile sóisearach in Éirinn 

leibhéal leis an dea-chleachtas i dtíortha le córais oideachasúla ardfheidhmíochta. 

 
Foirm nua de theistiúchán scoilbhunaithe 

 
Do thromlach na scoláirí, déanfaidh scoileanna teistiúchán ar fhoghlaim scoláire ag 

leibhéal a bhaineann le Leibhéal 35 sa Chreat Náisiúnta Cáilíochtaí (CNC) agus 

eiseoidh siad Teastas Scoile do scoláirí. Don chuid is mó de scoláirí, i gcoitinne 

beidh an teistiúchán do líon nach lú ná ocht n-ábhar iomlána nó a gcoibhéis agus do 

líon nach mó ná deich n-ábhar iomlána nó a gcoibhéis. Do mhionlach beag scoláirí le 

riachtanais speisialta oideachais, déanfaidh scoileanna teistiúchán ar fhoghlaim 

scoláire ag leibhéal a bhaineann le Leibhéal 2 CNC. Léireoidh sé seo a bhfoghlaim i 

 
 

4 
Mar a luaitear i Litearthacht agus Uimhearthacht don Fhoghlaim agus don Saol: An Straitéis Náisiúnta 

chun Litearthacht agus Uimhearthacht a Fheabhsú i Measc Leanaí agus Dhaoine Óga 2011-2020 
5 

Tá scrúdú an Teastais Shóisearaigh faoi láthair ag CNC Leibhéal 3 freisin. 



gcúig phríomhaonad. Beidh cuid de na scoláirí seo freisin in ann ATFanna a thógáil i 

dteaglaim le roinnt ábhar agus gearrchúrsaí. 

 

Prionsabail 
 

Beidh ocht bprionsabal mar bhonn leis an gCreat don tSraith Shóisearach (Tábla 1). 

Treoróidh na prionsabail seo an phleanáil do chláir don tsraith shóisearach chomh 

maith le forbairt agus feidhmiú na gclár sna scoileanna uile. 

 
TÁBLA 1: PRIONSABAIL DON OIDEACHAS SA TSRAITH SHÓISEARACH 

 

Cáilíocht 

Cuirtear eispéireas oideachasúil 

d‟ardchaighdeán ar fáil do gach scoláire, a 

bheidh léirithe ag ardionchais na 

bhfoghlaimeoirí agus ag tóraíocht na 

sármhaitheasa. 

Folláine 

Cuidíonn eispéiris na scoláirí go díreach lena 

bhfolláine agus lena dteacht aniar fisiciúil, 

meabhrach agus sóisialta. Tarlaíonn an 

fhoghlaim i dtimpeallacht atá dírithe ar leas 

comhoibríoch na scoile, an phobail agus na 

sochaí. 

Cruthaitheacht agus nuáil 

Cuireann an curaclam, an measúnú, an 

teagasc agus an fhoghlaim deiseanna ar fáil 

do scoláirí a bheith cruthaitheach agus 

nuálach. 

Rogha agus solúbthacht 

Tá clár na scoile sa tsraith shóisearach 

leathan go leor le réimse d‟eispéiris 

fhoghlama a thairiscint do chách, agus 

solúbtha go leor le rogha a thairiscint chun 

freastal ar riachtanais scoláirí. 

 

Caidreamh agus rannpháirtíocht 

Spreagann eispéireas an churaclaim, an 

mheasúnaithe, an teagaisc agus na foghlama 

an rannpháirtíocht, gineann sé caidreamh 

agus ceanglaíonn sé leis an saol lasmuigh 

den scoil. 

 

Oideachas cuimsitheach 

Cuimsíonn an t-eispéireas oideachasúil na 

scoláirí uile agus cuireann sé le 

comhionannas deise, rannpháirtíochta agus 

torthaí do chách. 

 

Leanúnachas agus forbairt  

Cuireann an curaclam, an measúnú, an 

teagasc agus an fhoghlaim ar chumas na 

scoláirí tógáil ar a bhfoghlaim go dtí seo, 

aithníonn siad an dul chun cinn san fhoghlaim 

agus tacaíonn siad lena bhfoghlaim amach 

anseo. 

Ag foghlaim conas foghlaim 

Tacaíonn curaclam, an measúnú, an teagasc 

agus an fhoghlaim den scoth le scoláirí chun 

neamhspleáchas níos mó a bhaint amach san 

fhoghlaim agus sa dul i ngleic le dúshláin an 

tsaoil lasmuigh den scoil, an bhreisoideachais 

agus an tsaoil oibre. 



2. Foghlaim sa tsraith shóisearach 
 
Cad ba chóir do scoláire a fhoghlaim sa tsraith 

shóisearach? 

Tugtar cur síos ar an bhfoghlaim atá i gcroílár na sraithe sóisearaí i gceithre ráiteas 

foghlama is fiche. Tugann na ráitis seo cur síos ar na nithe ba chóir do scoláirí a 

bheith ar eolas acu, ba chóir dóibh a thuiscint, ba chóir dóibh meas a bheith acu 

orthu, agus ba chóir go mbeidís in ann a dhéanamh ag deireadh na sraithe sóisearaí, 

i ndiaidh dóibh a bheith gafa go hiomlán agus páirt iomlán a ghlacadh i gclár na 

sraithe sóisearaí ina scoil. 

 
Cuireann na ráitis, bunaithe ar na hocht bprionsabal, bunús ar fáil do scoileanna 

chun pleanáil a dhéanamh dá gcláir don tsraith shóisearach, iad a dhearadh agus 

meastóireacht a dhéanamh orthu. Díríonn an próiseas pleanála sin ar theaglaim na 

gcomhpháirteanna curaclaim (ábhair agus gearrchúrsaí) agus eispéiris fhoghlama 

eile. Cinnteoidh scoileanna go mbíonn na ráitis foghlama uile, chomh maith leis an 

litearthacht agus leis an uimhearthacht agus príomhscileanna eile sna cláir ag na 

scoláirí uile sa tsraith shóisearach. Ní leagann siad amach gach aon rud is féidir le 

scoláire a fhoghlaim sa tsraith shóisearach. Ach treoir thábhachtach is ea iad do 

scoláirí agus dá dtuismitheoirí maidir leis na nithe is féidir leo a bheith ag súil leo ón 

tsraith shóisearach. Is féidir leo freisin pointe tagartha a thabhairt do scoileanna ag 

tuairisciú do thuismitheoirí maidir le dul chun cinn agus gnóthachtáil scoláirí. Leagfar 

na torthaí foghlama mionsonraithe amach go soiléir sna sonrúcháin ábhair agus 

ghearrchúrsa. 

 

Leagann Tábla 2 amach na ceithre ráiteas foghlama is fiche. 



TÁBLA 2: RÁITIS FOGHLAMA 

 

 
1 Déanann an scoláire cumarsáid go héifeachtach ar bhealaí éagsúla i réimse comhthéacsanna sa T16. 

2. Éisteann, labhraíonn, léann agus scríobhann an scoláire sa T2 agus i dteanga amháin 
eile ag leibhéal inniúlachta atá ag teacht lena c(h)umas féin. 

3. Déanann an scoláire réimse leathan téacsanna a chruthú, a thuiscint agus a léirmhíniú go criticiúil. 

4. Cruthaíonn agus cuireann an scoláire i láthair saothair ealaíonta agus tuigeann sé/sí an próiseas agus na 
scileanna atá i gceist. 

5. Tá feasacht ag an scoláire ar luachanna pearsanta agus tuiscint ar an bpróiseas chun 
cinnteoireacht ar bhonn morálta a dhéanamh. 

6. Tuigeann an scoláire mar a chuireann luachanna, creidiúintí agus traidisiúin éagsúla 
leis na pobail agus leis an gcultúr ina maireann sé/sí agus tá meas aige/aici orthu. 

7. Tá meas ag an scoláire ar a bhfuil i gceist le bheith ina s(h)aoránach gníomhach, le cearta agus dualgais 
i gcomhthéacsanna áitiúla agus i gcomhthéacsanna níos leithne. 

8. Tá meas ag an scoláire ar an oidhreacht áitiúil, náisiúnta agus idirnáisiúnta agus tuigeann sé/sí an tábhacht 
atá leis an ngaol idir eachtraí atá thart agus eachtraí reatha, agus tábhacht na bhfórsaí is cúis le hathrú. 

9. Tuigeann an scoláire bunús agus tionchair ghnéithe sóisialta, eacnamaíocha agus comhshaoil an 
domhain mórthimpeall air/uirthi. 

10. Tá an fheasacht, an t-eolas, na scileanna, na luachanna agus an t-inspreagadh ag an scoláire le 
maireachtáil go hinbhuanaithe. 

11. Gníomhaíonn an scoláire chun a leas féin agus leas daoine eile a chosaint agus a chothú. 

12. Is rannpháirtí muiníneach agus cumasach é/í an scoláire sa ghníomhaíocht fhisiciúil agus tá inspreagadh 
ann/inti le bheith gníomhach go fisiciúil. 

13. Tuigeann an scoláire tábhacht an bhia agus an chothaithe agus roghanna á ndéanamh aige/aici a bhaineann le stíl 
shláintiúil mhaireachtála. 

14. Déanann an scoláire cinntí eolasacha airgeadais agus forbraíonn sé/sí scileanna maithe tomhaltacha. 

15. Aithníonn an scoláire an úsáid is féidir a bhaint as eolas, scileanna agus tuiscint mhatamaiticiúil i réimsí uile na 
foghlama. 

16. Déanann an scoláire cur síos ar phatrúin agus ar choibhneasa agus déanann sé/sí iad a léiriú, a léirmhíniú, a 
thuar agus a mhíniú. 

17. Déanann an scoláire straitéisí a cheapadh agus a mheas chun fadhbanna a fhiosrú agus a réiteach ag baint úsáide 
as eolas, réasúnaíocht agus scileanna matamaiticiúla. 

18. Déanann an scoláire breathnú agus measúnú ar eachtraí agus phróisis eimpíreacha agus baineann tátail agus 
cinntí astu. 

19. Tá meas ag an scoláire ar ról agus thionchar na heolaíochta agus na teicneolaíochta i leith na sochaí, agus an 
tábhacht phearsanta, shóisialta agus dhomhanda atá leo. 

20. Úsáideann an scoláire teicneolaíochtaí cuí chun dul i ngleic le dúshlán deartha. 

21. Cuireann an scoláire scileanna praiticiúla i bhfeidhm de réir mar a fhorbraíonn sé/sí múnlaí agus táirgí ag baint 
úsáide as ábhair agus as teicneolaíochtaí éagsúla. 

22. Léiríonn an scoláire tionscnaíocht, tá sé/sí nuálach agus forbraíonn sé/sí scileanna fiontraíochta. 

23. Tógann an scoláire smaoineamh ar aghaidh ó cheapadh go réadú. 

24. Úsáideann an scoláire an teicneolaíocht agus uirlisí na meán digiteacha chun foghlaim, chun cumarsáid a 
dhéanamh, chun obair agus chun smaoineamh go comhoibríoch agus go cruthaitheach ar bhealach freagrach 
agus eiticiúil. 

 
 
 
 
 

                                                 
6 í T1 an teanga ina bhfeidhmíonn an scoil .i. Béarla i scoileanna a fheidhmíonn trí mheán an Bhéarla 

agus Gaeilge i scoileanna a fheidhmíonn trí mheán na Gaeilge. 

Is í T2 dara teanga na scoile .i. Gaeilge i scoileanna a fheidhmíonn trí mheán an Bhéarla agus Béarla i scoileanna a 

fheidhmíonn trí mheán na Gaeilge. 



Déantar formhíniú ar na ráitis chomh maith lena naisc le hábhair agus le 

gearrchúrsaí in Aguisín 1. Ní liosta uileghabhálach é liosta na nasc a thugtar agus is 

féidir le scoileanna eispéiris bhreise a thairiscint. Taispeánann Tábla 3 dhá shampla 

de na ráitis foghlama in éineacht lena míniú agus lena nascacht le hábhair agus le 

gearrchúrsaí. 

 

TÁBLA 3: SAMPLAÍ DE RÁITIS FOGHLAMA AGUS MÍNIÚ ORTHU 

 

Léiríonn an scoláire tionscnaíocht, tá sí/sé nuálach agus 

forbraíonn sí/sé scileanna fiontraíochta 

Is maith liom mo chuid smaointe agus smaointe dhaoine eile a 

chur i ngníomh trí réitigh nua a cheapadh, trí chuir chuige a 

phleanáil agus trína chinntiú go dtarlaíonn rudaí ag an am ceart 

agus sa bhealach is fearr. Tarlaíonn sé seo le daoine eile i 

ngrúpa nó le comhpháirtí agus uaireanta is maith liom obair as 

mo stuaim féin. Uaireanta, nuair nach dtéann rudaí de réir an 

phlean, féachann tú ar an rud a chuaigh mícheart agus cinneann 

tú ar ghníomh nua. Táim in ann a fheiceáil nuair is gá rud éigin a 

dhéanamh agus táim sásta seans a ghlacadh le mo chuid 

smaointe agus treabhadh liom. 

Ábhair, gearrchúrsaí 
agus eispéiris 
fhoghlama eile a 
d’fhéadfadh cur leis: 

Ealaín Ceardaíocht 
Dearadh 

Staidéar Gnó 

Eacnamaíocht Bhaile 

Ábhair 
Theicneolaíochta 

  
Déanann an scoláire réimse leathan téacsanna a chruthú, a 

mheasúnú agus a léirmhíniú 

Is maith liom an léitheoireacht agus dul i ngleic le cineálacha 

éagsúla de théacsanna. Is féidir liom a bhfuil iontu a thuiscint 

agus tuairim a cheapadh orthu. Nuair a chruthaím téacs cuirimse 

a chúis san áireamh chomh maith le riachtanais agus suimeanna 

na ndaoine a bheidh ag tagairt dó. I dtéacsanna scríofa, tuigim an 

tábhacht atá le gramadach, roghnaím na focail chearta chun 

éifeacht a chruthú agus bainimse úsáid as litriú agus as 

poncaíocht chruinn. 

Níl gach téacs scríofa, mar sin táim in ann freisin obair le hábhar 

físe agus fuaime. Nuair a chruthaím téacs táim ábalta é a 

chomhroinnt i gcibé foirm is iomchuí agus tá a fhios agam nuair is 

gá cead a fháil chun é seo a dhéanamh. 

Ábhair, gearrchúrsaí 
agus eispéiris 
fhoghlama eile a 
d’fhéadfadh cur leis: 

Ealaín Ceardaíocht 
Dearadh 

Clasaicí 

Béarla 

Fraincis 

Gearmáinis 

Stair 

Gaeilge 

Iodáilis 

Ceol 

Spáinnis 

Grafaic Theicniúil 



 

Cuirfidh dearadh cláir ag scoileanna faoi réir an Chreata ar a gcumas oideachas 

leathan agus cothrom a thabhairt dá scoláirí atá in oiriúint dá riachtanais aitheanta. 

Léiríonn Figiúr 1 conas is féidir le scoil an Creat a úsáid chun a clár a dhearadh. 

 

FIGIÚR 1: AN CREAT DON TSRAITH SHÓISEARACH A ÚSÁID CHUN CLÁR SCOILE A 

DHEARADH 

 

     
 

     
 

 
 

   
 

  

 

 

     
 

     
 

     
 

 
 

   
 

 

Prionsabail 

24 Ráiteas Foghlama 

Uimhearthacht Príomhscileanna eile Litearthacht 

Eispéiris fhoghlama eile 
(ní do chúiseanna teistiúcháin) 

Sonrúcháin CNCM d’Ábhair 
(Do Theistiúchán Leibhéal 3) 

 

Gearrchúrsaí 
(Do Theistiúchán Leibhéal 2 agus 

Leibhéal 3) 

Aonaid tosaíochta foghlama 
(Do Theistiúchán Leibhéal 2) 

Clár scoile 

 

Teistiúchán 
Torthaí foghlama den 

scoth 
Eispéiris fhoghlama den 

scoth 



Príomhscileanna 

Litearthacht agus uimhearthacht 

 
Tá inniúlacht litearthachta agus uimhearthachta bunúsach i bhforbairt scoláire ar fud 

an churaclaim agus trasna na bpríomhréimsí scileanna a luaitear anseo thíos. Tá ról 

tábhachtach le himirt ag múinteoirí sna hábhair ar fad i bhforbairt scileanna 

litearthachta agus uimhearthachta a scoláirí7, mar a luaitear sa Straitéis Náisiúnta 

Litearthachta agus Uimhearthachta, Litearthacht agus Uimhearthacht don Fhoghlaim 

agus don Saol (2011). Mar sin ba chóir go gcuideodh na múinteoirí uile le feabhas a 

chur ar chumas na scoláirí brí a chruthú agus a chur in iúl agus uimhreacha a úsáid 

go muiníneach. 

 
Príomhscileanna eile 

 
Chomh maith le scileanna litearthachta agus uimhearthachta, tá sé phríomhscil ag 

teastáil don fhoghlaim rathúil ag scoláirí trasna an churaclaim agus don fhoghlaim 

níos faide amach ná scoil. 

 
Is iad seo na príomhscileanna seo: 

 Mé féin a bhainistiú 

 Fanacht folláin 

 Cumarsáid 

 A bheith cruthaitheach 

 Obair le daoine eile 

 Eolas agus smaointeoireacht a bhainistiú. 

Tá na príomhscileanna seo nasctha leis na scileanna atá de dhíth sa tsraith 

shinsearach agus nasctha leo siúd atá forbartha cheana féin don oideachas 

luathóige agus don bhunoideachas. 

 

I ngach príomhscil tá gnéithe a dtugtar cur síos orthu chomh maith leis na torthaí 

foghlama atá i gceist. Leagtar gnéithe na bpríomhscileanna amach i dTábla 4. 

Ainmnítear na príomhscileanna agus mínítear iad i dteanga ar féidir leis na scoláirí a 

úsáid agus a thuiscint. Cuideoidh sé seo leo freagracht níos mó a ghlacadh as a 

bhfoghlaim. 
 

 

7 
Cuimsíonn litearthacht an cumas le bheith in ann na cineálacha éagsúla den chumarsáid a léamh, a 

thuiscint agus léirthuiscint chriticiúil a bheith againn dóibh, an teanga labhartha, téacs clóite, na meáin 
chraolta, agus na meáin dhigiteacha ina measc. Cuimsíonn uimhearthacht an cumas le tuiscint agus 
scileanna matamaitice a úsáid chun fadhbanna a réiteach agus chun freastal ar riachtanais an tsaoil 
laethúil i suímh shóisialta chasta. 



Sa todhchaí, beidh príomhscileanna, an litearthacht agus an uimhearthacht san 

áireamh (mar is cuí), leabaithe sna torthaí foghlama ag gach ábhar agus gearrchúrsa 

sa tsraith shóisearach. Mar sin, beidh múinteoirí soiléir maidir leis an gcaoi ina 

shuíonn na príomhscileanna isteach in ábhar, i ngearrchúrsa nó in aonad tosaíochta 

foghlama agus conas na scileanna a chur isteach i bpleanáil ranga, san fhoghlaim 

agus sa mheasúnú. Tá tuilleadh eolais ar na príomhscileanna ar fáil tríd an CNCM 

www.ncca.ie . 

http://www.ncca.ie/


TÁBLA 4: PRÍOMHSCILEANNA AGUS A NGNÉITHE SA TSRAITH SHÓISEARACH 

 
 

Mé féin a bhainistiú Fanacht folláin Cumarsáid 

 

 Aithne orm féin 

 Cinntí ciallmhara a 

dhéanamh 

 Spriocanna pearsanta a 

shocrú agus a bhaint 

amach 

 A bheith in ann 

athmhachnamh a 

dhéanamh ar mo chuid 

foghlama féin 

 Teicneolaíocht 

dhigiteach a úsáid chun 

mé féin agus mo chuid 

foghlama a bhainistiú 

 

 A bheith folláin, fisiciúil 

agus gníomhach 

 A bheith sóisialta 

 A bheith slán 

 A bheith spioradálta 

 A bheith muiníneach 

 A bheith dearfach faoin 

bhfoghlaim 

 A bheith freagrach, 

slán agus eiticiúil nuair 

atá teicneolaíocht 

dhigiteach in úsáid 

 

 Éisteacht agus mé féin a 

chur in iúl 

 Taibhiú agus cur i láthair 

 Plé agus díospóireacht 

 Teanga a úsáid 

 Uimhreacha a úsáid 

 Teicneolaíocht dhigiteach a 

úsáid chun cumarsáid a 

dhéanamh 

A bheith 
cruthaitheach 

Obair le daoine eile Eolas agus 
smaointeoireacht a 

bhainistiú 

 

 Ag samhlú 

 Roghanna a fhiosrú 

 Smaointe a chur i 

bhfeidhm agus 

gníomhú 

 Ag foghlaim go 

cruthaitheach 

 An chruthaitheacht a 

spreagadh ag baint 

úsáide as 

teicneolaíocht 

dhigiteach 

 

 An dea-chaidreamh a 

fhorbairt agus plé le 

coimhlint 

 Ag comhoibriú 

 Meas a bheith agam 

 Ag cuidiú le háit níos 

fearr a dhéanamh den 

domhan 

 Foghlaim le daoine eile 

 Obair le daoine eile trí 

theicneolaíocht 

dhigiteach 

 

 A bheith fiosrach 

 Eolas agus sonraí a bhailiú, 

a eagrú agus a mheas 

 Smaoineamh go 

cruthaitheach agus go 

criticiúil 

 Athmhachnamh agus 

meastóireacht ar mo chuid 

foghlama 

 Teicneolaíocht dhigiteach a 

úsáid chun ábhar a rochtain, 

a bhainistiú agus a 

chomhroinnt 



Ábhair, gearrchúrsaí agus aonaid tosaíochta fhoghlama 

Is féidir le gach scoláire sa tsraith shóisearach taithí a fháil ar mheascán d‟ábhair 

agus de ghearrchúrsaí. Do ghrúpa beag scoláirí le riachtanais speisialta oideachais8, 

tá aonaid tosaíochta fhoghlama (ATFanna) ar fáil. Cuideoidh siad seo ar fad leis na 

ráitis foghlama, an litearthacht agus an uimhearthacht agus príomhscileanna eile a 

chruthú i bhfírinne do scoláirí le linn na sraithe sóisearaí trí bliana. 

 

Ábhair 
 
Leanann an ról tábhachtach atá ag ábhair sa Chreat don tSraith Shóisearach. 

Forbróidh CNCM sonrúcháin churaclaim nua do na hábhair atá sa liosta i dTábla 5. 

Is féidir le scoileanna roinnt de na hábhair seo a roghnú dá gclár don tsraith 

shóisearach. 

 
Beidh na sonrúcháin churaclaim nua d‟ábhair bunaithe ar thorthaí agus i dtromlach 

na gcásanna, beidh sonrúcháin ag leibhéal comónta ann. Is iad na heisceachtaí a 

bheidh leis seo ná na hábhair Béarla, Gaeilge agus Matamaitic, áit a mbeidh na 

sonrúcháin ag dhá leibhéal, Ardleibhéal agus Gnáthleibhéal. 

 
Chun forbairt na scileanna litearthachta agus uimhearthachta a chothú, dearfar na 

sonrúcháin sa Bhéarla, sa Ghaeilge, agus sa Mhatamaitic le híosmhéid de 240 uair 

a‟ chloig de chaidreamh thar na trí bliana. Ag teacht le polasaí reatha na ROS9, ba 

chóir do scoileanna gach iarracht a dhéanamh a chinntiú go bhfuil rochtain ag gach 

scoláire ar cheacht Béarla agus Matamaitice gach lá. Ba chóir go mbeadh rochtain ar 

cheacht Gaeilge gach lá ag scoláirí atá ag freastal ar scoil a fheidhmíonn trí mheán 

na Gaeilge. 

 
Beidh solúbthacht ag scoileanna agus ábhair eile á gcur san áireamh ina gclár. 

Dearfar na sonrúcháin do na hábhair seo do 200 uair a‟ chloig de chaidreamh an 

fhoghlaimeora thar na trí bliana den tsraith shóisearach10. Ba chóir breathnú ar an 

200 uair a‟ chloig mar íosmhéid agus ní chuireann sé seo cosc ar scoil níos mó ama 

a chaitheamh nuair atá sé de dhíth nó ag teastáil. Is féidir méid an ama a chaitear ar 

ábhar a bheith éagsúil ó scoil go scoil de réir na tosaíochta a thugtar, i measc nithe 

eile, dá dháileadh ama, na cuir chuige agus gníomhaíochtaí foghlama agus teagaisc 

a úsáidtear, agus an grúpa ar leith scoláirí atá i gceist. 
 

 

8 
Baineann sé seo le scoláirí a bhfuil míchumais foghlama ghinearálta orthu i gcatagóirí ard-fheidhmithe 

meánacha agus íseal-fheidhmithe éadroma. 
9 

Féach Imlitreacha 0058/2011 agus 0025/2012. 
10 

Beidh solúbthacht ag scoileanna maidir le cén uair a chuirfidh siad ábhair sa tsraith shóisearach ar fáil 
agus maidir leis an ord ina chuirfidh siad ar fáil iad. 



 

TÁBLA 5: ÁBHAIR NA SRAITHE SÓISEARAÍ
11

 

 

 
 

EALAÍN CEARDAÍOCHT 

DEARADH 

 

 
STAIDÉAR GNÓ 

 

CLASAICÍ
12 

 
BÉARLA 

 
FRAINCIS 

 
TÍREOLAÍOCHT

13 

 

 
GEARMÁINIS 

 

 
STAIR 

 

 
EACNAMAÍOCHT BHAILE 

 

 
GAEILGE 

 

 
IODÁILIS 

 

 
LÉANN GIÚDACH 

 
TEICNEOLAÍOCHT 

ÁBHAR ADHMAD 

 

 
MATAMAITIC 

 

 
MIOTALÓIREACHT 

 
CEOL 

OIDEACHAS 

REILIGIÚNDA
14 

 
EOLAÍOCHT 

 
SPÁINNIS 

 
GRAFAIC THEICNIÚIL 

 
TEICNEOLAÍOCHT 

 
 

Tabharfar na sonrúcháin churaclaim nua d‟ábhair isteach ar bhonn céimnithe ag tosú 

le feidhmiú an Bhéarla i 2014. Beidh an sonrúchán do gach ábhar ar fáil i scoileanna 

bliain sula gcuirtear i bhfeidhm é le scoláirí na chéad bhliana. Leagann Tábla 6 

amach sceideal d‟fheidhmiú céimnithe na n-ábhar. 

 
TÁBLA 6: SCEIDEAL D’FHEIDHMIÚ CÉIMNITHE NA N-ÁBHAR 

 
 

11 
Ní bheidh an clóscríobh ina ábhar aitheanta a thuilleadh sa tsraith shóisearach. 

12 
Rinneadh athbhreithniú ar Laidin, Gréigis agus Léann Clasaiceach an teastais shóisearaigh sa bhliain 

2010. Cinneadh iad a chumasc in aon ábhar amháin ar dtugtar na Clasaicí. Beidh an t-ábhar nua seo 
san áireamh sa tsraith shóisearach nua. 
13 

Níl Eolas Imshaoil agus Daoneolas san áireamh sa liosta. Tá Eolas Imshaoil agus Daoneolas ar fáil 
faoi láthair mar rogha ábhair do scoileanna a chuireann Clár Scoile an Teastais Shóisearaigh ar fáil. Tá 
athbhreithniú á dhéanamh air mar ábhar sa tsraith shóisearach. 
14 

Is féidir le scoileanna clár oideachais reiligiúnda ar leith a sholáthar faoi réir a n-éitis. 



 

 

Céim 1 
Tugtha isteach do lucht na chéad bhliana 

sa scoilbhliain 2014-15 
An chéad teistiúchán i bhFómhar na 

bliana 2017 

 

Céim 2 
Tugtha isteach do lucht na chéad bhliana 

sa scoilbhliain 2015-16 
An chéad teistiúchán i bhFómhar na 

bliana 2018 

Béarla Gaeilge 

Eolaíocht 

Staidéar Gnó 

 

Céim 3 
Tugtha isteach do lucht na chéad bhliana 

sa scoilbhliain 2016-17 
An chéad deimhniú i bhFómhar na bliana 

2019 

 

Céim 4 
Tugtha isteach do lucht na chéad bhliana 

sa scoilbhliain 2017-18 
An chéad deimhniú i bhFómhar na bliana 

2020 

Ealaín, Ceardaíocht, Dearadh 

Nuatheangacha 

Eacnamaíocht Bhaile 

Ceol 

Tíreolaíocht 

Matamaitic 

Ábhair Theicneolaíochta 

Oideachas Reiligiúnda 

Léann Giúdach 

Clasaicí 

Stair 

 

 

Gearrchúrsaí 

 
Tá gearrchúrsaí ina gcomhpháirt  dhílis den Chreat  don tSraith Shóisearach. Tá 

gearrchúrsaí ann cheana, mar shampla Oideachas Sibhialta, Sóisialta agus 

Pearsanta (OSSP) agus Oideachas Sóisialta, Pearsanta agus Sláinte (OSPS). Sa 

Chreat, beidh gearrchúrsaí nasctha go díreach leis na príomhscileanna. Deartar iad 

do thart ar 100 uair a‟ chloig de chaidreamh scoláire thar dhá nó trí bliana agus tá 

siad sainithe ag leibhéal comónta ar fud na sraithe sóisearaí ar fad. Tabharfaidh an 

leibhéal caidrimh seo deis chun feabhas a chur ar an soláthar reatha do réimsí ar 

nós OSSP, OSPS agus Corpoideachas. Beidh roinnt gearrchúrsaí forbartha ag 

CNCM agus is féidir le scoileanna iad a úsáid „díreach ón tseilf‟ ina gclár don tsraith 

shóisearach. Is féidir le scoileanna a ngearrchúrsaí féin a fhorbairt go háitiúil le 

sonrúchán curtha ar fáil ag CNCM. Is féidir ceithre ghearrchúrsa ar a mhéid a chur 

san áireamh sa Teastas Scoile nua. Ní mór gach gearrchúrsa a bheith ailínithe leis 

an leibhéal cuí den Chreat Náisiúnta Cáilíochtaí. 



Mar thús, forbrófar seacht ngearrchúrsa CNCM le húsáid ar bhonn roghnach ó 2014 

ar aghaidh. Leagtar amach iad i dTábla 7 thíos. 

 
TÁBLA 7: GEARRCHÚRSAÍ CNCM DO 2014 

 

 
 

OIDEACHAS 

SIBHIALTA, 

SÓISIALTA AGUS 

POLAITIÚIL 

(OSSP) 

 

OIDEACHAS 

SÓISIALTA, 

PEARSANTA AGUS 

SLÁINTE 

(OSPS) 

 
 

CORPOIDEACHAS 

 
 

LITEARTHACHT SNA 

MEÁIN DHIGITEACHA 

 
 

TAIBHIÚ EALAÍNE 

 
 

SÍNIS 
 
RÍOMHCHLÁRÚ/CÓDÚ 

 

 

 

Aonaid tosaíochta fhoghlama (ATFanna) 
 

Is í an tríú gné curaclaim sa Chreat don tSraith Shóisearach ná an t-aonad 

tosaíochta foghlama (ATF). Beidh na ATFanna mar chuid den Chlár Foghlama 

Leibhéal 2 (CFL2). Díreoidh an clár seo ar riachtanais fhoghlama agus chreidiúnaithe 

scoláirí áirithe le míchumais fhoghlama ginearálta orthu i gcatagóirí ard-fheidhmithe 

meánacha agus íseal-fheidhmithe éadroma, áit a gcuireann míchumais dá leithéid 

cosc ar scoláirí cuid de na hábhair agus de na gearrchúrsaí atá á dtairiscint, nó iad 

uile, a rochtain, agus a bhfuil torthaí foghlama dírithe tosaíochta de dhíth orthu. Tá 

líon beag de na scoláirí seo ann (duine nó beirt i scoil thipiciúil, níos mó na sin i scoil 

speisialta) agus tá Pleananna Oideachais Aonair (POAanna) acu ar fad. Ba chóir a 

nótáil go mbeidh tromlach na scoláirí le míchumais fhoghlama ginearálta sa 

chatagóir éadrom in ann leanúint den chuid is mó de na hábhair agus de na 

gearrchúrsaí (Leibhéal 3), nó iad ar fad, fiú, a rochtain trí theagasc, fhoghlaim agus 

mheasúnú idirdhealaithe; úsáid éagsúil de dháileadh acmhainne breise ar nós 

teagaisc foirne, grúpaí beaga agus cúlú aonair; agus trí chláir ar nós an Chlár Scoile 

an Teastais Shóisearaigh (CSTS), mar atá faoi láthair. 

 

Díríonn na ATFanna ar scileanna sóisialta, réamhghairme agus saoil na scoláirí atá i 

gceist a fhorbairt. Tá cúig ATF ann: 



 Cumarsáid agus litearthacht 

 Uimhearthacht 

 Cúram pearsanta 

 Ag cónaí i bpobal 

 Ag ullmhú don obair 
 

Tá siad sainithe ag CNCM agus, ar nós na bpríomhscileanna, leagtar amach iad i 

dtéarmaí na ngnéithe agus na dtorthaí foghlama. Mar shampla, is iad na gnéithe don 

ATF Ag cónaí i bpobal ná: 

 Dea-chaidrimh a fhorbairt 

 Coimhlintí a réiteach 

 Áiseanna áitiúla a úsáid 

 Cúnamh agus comhairle a lorg 

 Cinntí pearsanta a dhéanamh 
 
Tá roinnt torthaí foghlama a bhaineann le gach gné. Cruthaíonn na gnéithe agus na 

torthaí foghlama „roghchlár foghlama‟ óna roghnaíonn an múinteoir agus an scoláire 

an clár foghlama le leanúint. Deartar gach ATF le haghaidh thart ar 250 uair a‟ chloig 

de chaidreamh scoláire. 

 

Sonrúchán d‟ábhair, do ghearrchúrsaí agus d‟ATFanna 

Forbróidh CNCM na sonrúcháin d‟ábhair, d‟ATFanna agus do roinnt gearrchúrsaí 

agus foilseofar ar líne iad. Áiríonn na sonrúcháin churaclaim ar líne seo na torthaí 

foghlama, ionchais d‟fhoghlaimeoirí agus samplaí de shaothar scoláire in ábhar 

chomh maith le banc de mhíreanna measúnaithe d‟úsáid scoile agus sheomra ranga. 

Áireoidh an áis ar líne seo naisc oiriúnaithe freisin a thabharfaidh an deis do 

thuismitheoirí agus do scoláirí na sonrúcháin nua a rochtain. Ní hamháin gur foinse 

thábhachtach eolais iad na sonrúcháin do thuismitheoirí agus do scoláirí ach, ina 

theannta sin, is uirlis ríthábhachtach pleanála iad do mhúinteoirí ábhar agus 

ghearrchúrsaí. 

Cé go mbeidh saintréithe ar leith ag roinnt sonrúchán, ag éirí as an réimse foghlama 

atá i gceist, beidh roinnt tréithe coitianta ag na sonrúcháin ar fad don tsraith 

shóisearach, d‟ábhair agus do ghearrchúrsaí: 

 beidh siad bunaithe ar thorthaí 

 léireoidh siad contanam foghlama le fócas ar dhul chun cinn an 

fhoghlaimeora 

 leagfaidh siad amach ionchais d‟fhoghlaimeoirí atá soiléir 



 tabharfaidh siad samplaí de na hionchais seo 

 áireoidh siad fócas ar an litearthacht agus ar an uimhearthacht agus ar na 

príomhscileanna eile 

 beidh siad soiléir, comhsheasmhach agus chomh hinrochtana agus is féidir. 
 

Chun an nasc le foghlaim agus teagasc sa bhunscoil a fheabhsú, comhroinntear na 

tréithe seo le Curaclam na Bunscoile. 

 
Tugtar na gnéithe den sonrúchán a bhainfidh le gach ábhar agus gearrchúrsa i 

dTábla 8. 

 

Eispéiris oideachasúla eile 

 
Is féidir le clár na scoile don tsraith shóisearach na trí comhpháirteanna curaclaim 

uile a bheith ann – ábhair, gearrchúrsaí agus ATFanna. Ach freisin is féidir leis 

eispéiris fhoghlama eile a chur san áireamh a fhéachtar orthu mar chuid 

thábhachtach d‟fhorbairt an scoláire le linn na sraithe sóisearaí. Is féidir go 

mbreathnóidh scoileanna ar threoir, gnéithe den chúram tréadach, gnéithe den 

oideachas reiligiúnda, agus tionscnaimh, gníomhartha agus gníomhaíochtaí sainiúla 

foghlama eile mar réimsí foghlama nach gcuirfear i bhfoirm ghearrchúrsa nó ábhair 

do theistiúchán foirmiúil ach a dtabharfar tosaíocht dóibh laistigh dá gclár don tsraith 

shóisearach. 

 

Ach go háirithe, leanfaidh scoileanna de sholáthar a dhéanamh do threoir do scoláirí. 

Bainfidh sé seo le soláthar de réimse d‟eispéiris foghlama in ord forbartha a 

chuideoidh le scoláirí scileanna féinbhainistíochta a fháil chun roghanna agus cinntí 

éifeachtúla a dhéanamh maidir lena saolta. Leanfaidh an soláthar do threoir ag 

cuimsiú na trí réimsí (atá scartha ach nasctha): forbairt phearsanta agus shóisialta, 

treoir oideachasúil agus treoir ghairme. Beidh prionsabail an Chreata ar nós 

Leanúnachas agus Ag Foghlaim conas Foghlaim, príomhscileanna ar nós Mé féin a 

bhainistiú agus roinnt de na ráitis foghlama, ach go háirithe iad siúd a bhaineann le 

cinntí a dhéanamh, úsáideach mar threoir ar sholáthar na treorach. Ag teacht leis an 

bpolasaí reatha, leanfaidh scoileanna de sholúbthacht a bheith acu sa chinneadh ar 

an gcaoi ina ndéanfaidh siad soláthar don treoir. 



TÁBLA 8: SONRÚCHÁN D’ÁBHAIR AGUS DO GHEARRCHÚRSAÍ 

 
 

 
1. 

 
Réamhrá don tsraith 
shóisearach 

 
Beidh sé seo i gcoiteann ag na sonrúcháin uile agus 
tabharfaidh sé achoimre ar phríomhthréithe an Chreata 
don tSraith Shóisearach. 

 
2. 

 
Aidhm 

 
Tabharfar aidhm bheacht don ábhar nó don 
ghearrchúrsa. 

 

3. 
 
Bunús 

 
Tabharfaidh sé seo cur síos ar nádúr agus aidhm an 
ábhair nó an ghearrchúrsa chomh maith leis na héilimh 
agus cumais a lorgóidh sé ar na scoláirí. 

 
4. 

 
Naisc le 

 Ráitis foghlama 

 Litearthacht agus 
uimhearthacht 

 Príomhscileanna eile 

 
Déanfar an chaoi ina bhfuil an t-ábhar nó an 
gearrchúrsa nasctha le tréithe lárnacha na foghlama 
agus an teagaisc sa tsraith shóisearach a aibhsiú agus 
a mhíniú. 

 
5. 

 
Forbhreathnú 

 Snáitheanna 

 Torthaí foghlama 

 
Léireoidh forbhreathnú ar an ábhar nó ar an 
ngearrchúrsa cé mar atá sé eagraithe agus leagfaidh 
sé amach an fhoghlaim atá i gceist i snáitheanna agus i 
dtorthaí foghlama. 

 
6. 

 
Ionchais do scoláirí 

 
Beidh siad seo nasctha le grúpaí de thorthaí foghlama 
agus bainfidh siad le samplaí de shaothar na scoláirí. 
Beidh na samplaí nótáilte, ag míniú cé acu an bhfuil an 
saothar ag teacht le, chun tosaigh ar, nó taobh thiar de 
na hionchais do scoláirí. 

 
7. 

 
Measúnú agus teistiúchán 

Déanfaidh an roinn seo tagairt seo do mheasúnú 
foirmitheach agus suimitheach araon. Léireoidh sé an 
chomhpháirt/na comhpháirteanna measúnaithe trína 
gcuirfidh scoláirí fianaise i láthair ar an bhfoghlaim ar 
bhonn leanúnach, agus do chúiseanna teistiúcháin. 

I gcás na n-ábhar, cuirfear leis an léiriú seo ar 
mheasúnú le hábhar tacaíochta mionsonraithe do 
mheasúnú le húsáid i scoileanna ón dara bliain ar 
aghaidh. 



3. Measúnú sa tsraith shóisearach 

 
Is i réimse an mheasúnaithe atá an t-athrú is suntasaí i dtabhairt isteach an Chreata 

don tSraith Shóisearach. Déanfar scrúdú an Teastais Shóisearaigh reatha a 

chéimniú amach agus tiocfaidh cur chuige scoilbhunaithe i leith an mheasúnaithe ina 

áit. Beidh measúnú sa tsraith shóisearach, idir fhoirmitheach agus shuimitheach, 

scoilbhunaithe agus díreoidh sé ar thacú leis an bhfoghlaim. Leagann measúnú 

scoilbhunaithe béim ar an bpróiseas agus ar thoradh na foghlama ar scoil trí 

mheascán de shaothar na scoláirí agus measúnú deiridh. Cinnteoidh an cur chuige 

seo go dtarlaíonn measúnú chomh cóngarach agus is féidir le pointe na foghlama. 

Tá ról le himirt ag an measúnú deiridh ag deireadh thréimhse staidéir, ach ní bheidh 

ann ach gné amháin de chur chuige scoilbhunaithe níos leithne i leith an 

mheasúnaithe. 

 
Maidir leis an gcur chuige nua i leith an mheasúnaithe: 

 
 leagfaidh sé béim nua ar an measúnú a tharlaíonn i seomraí ranga agus 

scoileanna 

 úsáidfidh sé éagsúlacht leathan de mhodhanna, de thascanna agus de 

straitéisí sa chaoi is gur féidir aiseolas den scoth a chur ar fáil do scoláirí thar 

na trí bliana den tsraith shóisearach. Beidh aiseolas dá leithéid bunaithe ar 

fhoinsí fianaise ar nós ceistiúcháin, trialacha, saothar tionscnaimh, léirithe, 

turgnaimh agus cineálacha eile de ghníomhaíochtaí bunaithe sa seomra 

ranga. Beidh foireann uirlisí CNCM do mheasúnú agus do mhodhnóireacht 

ina príomhacmhainn do scoileanna agus múinteoirí 

 ligfidh sé do scoláirí athbhreithniú a dhéanamh ar a ndul chun cinn féin agus 

a ndul chun cinn a phlé lena múinteoirí agus le scoláirí eile d‟fhonn a aithint 

cad iad na chéad chéimeanna eile atá le tógáil. Cuideoidh sé seo le cumas 

na scoláirí a thógáil chun a gcuid foghlama féin a bhainistiú maraon lena n- 

inspreagthacht chun cloí le tasc nó le fadhb chasta. Beidh sé mar bhunús 

freisin le plé níos eolaí idir na tuismitheoirí agus na scoileanna ar fhoghlaim a 

scoláirí 

 beidh sé ailínithe le torthaí foghlama i ngach ábhar, gearrchúrsa agus ATF 

 cuideoidh sé le scoláirí a ngnóthachtálacha foghlama a thaispeáint thar am 

agus i réimse de chomhthéacsanna nach féidir leis an gcóras scrúdaithe 

reatha a ghabháil. 



Maidir le saintréithe an mheasúnaithe nua: 

 áireoidh siad measúnú leanúnach don fhoghlaim sa seomra ranga áit á 

dtabharfar aiseolas do scoláirí 

 áireoidh siad trialacha caighdeánacha i léitheoireacht an Bhéarla, sa 

Mhatamaitic agus san Eolaíocht ag druidim le deireadh na dara bliana do na 

scoileanna uile agus freisin i léitheoireacht na Gaeilge i scoileanna a 

fheidhmíonn trí mheán na Gaeilge. Tabharfaidh na trialacha seo tásc maith 

neamhspleách ar dhul chun cinn an scoláire i lár chlár na sraithe sóisearaí. 

Cuideoidh trialacha caighdeánacha le múinteoirí agus le tuismitheoirí a 

thuiscint cé chomh maith agus atá scoláirí ag gnóthachtáil i scileanna nó 

réimsí staidéir ar leith i gcomparáid le scoláirí eile go náisiúnta. Freisin ginfidh 

sé fianaise úsáideach faoin gcóras oideachais. 

 áireoidh siad comhpháirt oibre scoile do na hábhair ar fad a léiríonn saothar 

na scoláirí thar an dá bhliain deiridh do chúiseanna teistiúcháin 

 áireoidh siad measúnú deiridh ar ábhair ag deireadh na dtrí bliana den tsraith 

shóisearach, ceaptha ag an CSS15 ar dtús ach á riar agus á mharcáil ag 

scoileanna. I mblianta tosaigh an fheidhmithe, déanfaidh CSS na 

measúnuithe deiridh sa Bhéarla, sa Ghaeilge agus sa Mhatamaitic a 

cheapadh, a riar agus a mharcáil chun an t-aistriú a éascú ó chóras lárnach 

measúnaithe go dtí córas scoilbhunaithe measúnaithe do scoileanna agus 

don chóras oideachasúil. Beidh dhá leibhéal ar fáil don Bhéarla, don Ghaeilge 

agus don Mhatamaitic agus leibhéal amháin do na hábhair eile. 

 áireoidh siad measúnú ar ghearrchúrsaí agus ar ATFanna atá á riar agus á 

mharcáil ag scoileanna 

 áireoidh siad socruithe nua chun tuairisciú do thuismitheoirí ar dhul chun cinn 

a leanaí 

 cuirfidh siad torthaí measúnaithe ar fáil do theistiúchán scoile ar scoláirí ag 

deireadh na sraithe sóisearaí a bhaineann le Leibhéal 3 nó i gcásanna áirithe 

a bhaineann le Leibhéal 2 sa Chreat Náisiúnta Cáilíochtaí. Is í príomhaidhm 

an teistiúcháin seo ná chun tacú le foghlaim scoláirí agus chun torthaí a 

fheabhsú. Ginfear an t-eolas don Teastas Scoile ag scoileanna don chuid is 

mó agus ag CSS i bpáirt (sa chéim tosaigh amháin). Is í an scoil a 

bhronnfaidh an teastas ag deireadh na sraithe sóisearaí. 

 
 
 
 

 

15 
Tá sé beartaithe go bhforbróidh scoileanna a bpáipéir athbhreithnithe féin nuair a chuireann Coimisiún 

na Scrúduithe Stáit deireadh lena soláthar don mheasúnú deiridh ag deireadh na sraithe sóisearaí. 



Na chéad chéimeanna eile sa 
teagasc agus san fhoghlaim a 

phleanáil 

 

Teistiúchán 

 

Comhpháirt na hoibre scoile 

Tascanna 
Tionscnaimh 
Cás-staidéir 

Scrúduithe béil 
Taibhsithe 

Gníomhaíochtaí praiticiúla 
Píosaí scríofa srl. 

(d’fhéadfaidís seo a bheith mar chuid 
den mheasúnú leanúnach sa seomra 

ranga freisin) 

 

Comhpháirt measúnaithe 

deiridh 

 

Tuairisciú do thuismitheoirí 

Feabhas a chur ar theagasc 

agus ar fhoghlaim 

 

Tuairisciú do thuismitheoirí 

 

Measúnú sa seomra ranga 
 

Breathnú an mhúinteora 
Trialacha agus tascanna ranga 

Ceistiúchán an mhúinteora 
Measúnú ar phunanna 
Féinmheasúnú scoláirí 

Piarmheasúnú 
Comhdháiliú múinteoir-scoláire 

Trialacha caighdeánacha 

 

Aiseolas do scoláirí 

Tugann Figiúr 2 achoimre ar an measúnú nua do scoláirí sa tsraith shóisearach. 

Gheobhaidh an t-athchóiriú seo ar mheasúnú sa tsraith shóisearach tacaíocht ón 

ROS, CSS agus CNCM i gcomhairle le hÚdarás na hÉireann um Cháilíochtaí agus 

Dearbhú Cáilíochta (QQAI). Áireoidh na tacaí sonrúcháin ábhair agus gearrchúrsa 

atá mionsonraithe, foireann uirlisí do mheasúnú agus do mhodhnóireacht do 

mhúinteoirí agus do scoileanna ina mbeidh samplaí de shaothar scoláirí a léiríonn 

réimse de chaighdeáin, córas tuairiscithe nua don tsraith shóisearach agus freisin 

ábhar acmhainne foirmitheach agus suimitheach le húsáid ag scoileanna. Beidh 

rochtain ag príomhoidí agus ag múinteoirí ar Fhorbairt Ghairmiúil Leanúnach (FGL). 

 
 

FIGIÚR 2: MEASÚNÚ AR SCOLÁIRÍ SA TSRAITH SHÓISEARACH 

Measúnú agus ábhair 

Mar a luadh cheana, ullmhóidh CNCM  an sonrúchán do gach ábhar  sa tsraith 

shóisearach agus áireoidh siad gnéithe nua a leagfaidh fócas níos mó ar, agus a 

thabharfaidh tacaíocht do, mheasúnú ag leibhéil an tseomra ranga agus na scoile 

araon le béim laghdaithe ar an measúnú deiridh ag críoch na sraithe sóisearaí. 

 
Tógfaidh an t-athrú seo am, agus ar dtús leanfaidh Coimisiún na Scrúduithe Stáit de 

bheith páirteach. Beidh tabhairt isteach na socruithe don chóras measúnaithe 

scoilbhunaithe nua ar aon dul leis tabhairt isteach céimnithe na n-ábhar a luaitear 

thuas (Tábla 6). 

 
De réir mar a thugtar na hábhair nua isteach, cuirfear na socruithe seo a leanas don 

mheasúnú ar bun. Go ginearálta, dáilfear 40% de na marcanna ar chomhpháirt na 

hoibre scoile a chuirtear i gcrích sa dara agus sa tríú bliain. D‟fhéadfadh éagsúlacht a 

bheith san ualú do roinnt ábhar, ar nós an Cheoil agus na Miotalóireachta áit a bhfuil 

taibhiú nó cruthú déantáin ina phríomhchuid de riachtanas an ábhar. Go ginearálta, 

dáilfear 60% de na marcanna ar an measúnú deiridh ceaptha ag CSS agus tógtha, 

riartha agus marcáilte sa scoil ag deireadh na tríú bliana. Beidh na sonraí maidir le 

comhpháirt na hoibre scoile den mheasúnú sa sonrúchán curaclaim do gach ábhar 

ullmhaithe ag CNCM. Tabharfaidh an sonrúchán cur síos freisin ar na modhanna 

measúnaithe is féidir a úsáid chun fianaise ar an bhfoghlaim a ghineadh agus a 

bhailiú agus tabharfaidh sé eolas ar an gcaoi inar féidir teacht ar an bhfianaise. 

 
Mar a luadh thuas, leanfaidh CSS de riar agus de mharcáil na comhpháirte 

measúnaithe deiridh don Bhéarla, don Ghaeilge agus don Mhatamaitic go dtí go 

gcuirtear socruithe ar bun do thrialacha caighdeánacha i léitheoireacht an Bhéarla 

agus sa Mhatamaitic do na scoileanna uile agus i léitheoireacht na Gaeilge do 

scoileanna a fheidhmíonn trí mheán na Gaeilge agus go bhfuil siad comhtháite sa 

chóras measúnaithe. 

 

Maidir le comhpháirt na hoibre scoile do theistiúchán: 
 

 de ghnáth beidh luach 40% d‟iomlán na marcanna d‟ábhair air 
 

 ginfear é faoi réir an tsonrúcháin don ábhar 
 

 beidh sé bunaithe ar obair a rinne scoláirí le linn na dara agus na tríú bliana 
 

 bainfidh sé go díreach le haidhmeanna agus torthaí foghlama an ábhair atá i 

gceist agus mar sin is féidir leis a bheith éagsúil ó ábhar go hábhar 



 beidh sé marcáilte ag múinteoirí sa scoil ag baint úsáide as treoir mharcála a 

áireofar sa sonrúchán don ábhar. 

I measc na gcineálacha oibre scoile is dócha a bheidh i gceist tá tascanna, 

tionscnaimh, cás-staidéir, taibhithe, an focal labhartha/saothar béil, gníomhaíochtaí 

praiticiúla, píosaí scríofa agus trialacha/tascanna de chineálacha éagsúla. Mar 

shampla, sna teangacha, is dócha go mbeidh measúnuithe béil lárnach sa 

chomhpháirt oibre scoile. Sna hábhair theicneolaíochta, san Eolaíocht, san 

Eacnamaíocht Bhaile agus san Ealaín Ceardaíocht Dearadh, mar shampla, beidh 

tascanna praiticiúla mar chuid thábhachtach de chomhpháirt na hoibre scoile. 

 

Ní chuirtear obair ón gcéad bhliain san áireamh mar chuid den mheasúnú ar 

chomhpháirt na hoibre scoile chun deis a thabhairt fócas ar leith a bheith sa bhliain 

sin ar an gcomhdhlúthú, chun an t-aistriú ó bhunoideachas go hiar-bhunoideachas a 

éascú agus chun cuidiú le forbairt na litearthachta agus na huimhearthachta. 

Cuideoidh an cur chuige seo freisin le fócas nua a thabhairt don obair sa dara bliain. 

 
Leagfar amach an chéad chomhpháirt oibre scoile sna sonrúcháin do Bhéarla sa 

tsraith shóisearach, a fhoilseofar i 2013 le feidhmiú sa scoilbhliain 2014/2015 agus 

ina dhiaidh sin do na hábhair i gcéimeanna 2, 3 agus 4 mar a luaitear i dTábla 6. 

 
Maidir leis an measúnú deiridh do theistiúchán ag deireadh na tríú bliana: 

 
 de ghnáth beidh luach 60% d‟iomlán na marcanna air 

 de ghnáth is páipéar nó tasc amháin a bheidh ann (ag brath ar an ábhar) 

curtha ar fáil ag CSS 

 beidh sé ar fáil ag níos mó ná leibhéal amháin sa Bhéarla, sa Ghaeilge agus 

sa Mhatamaitic amháin. Cuireann soláthar an mheasúnaithe deiridh ag níos 

mó ná leibhéal amháin sa Mhatamaitic san áireamh go bhfuil réimse leathan 

inniúlachta i measc scoláirí san ábhar. Cuirtear an Béarla agus an Ghaeilge 

ar fáil ag an dá leibhéil mar aitheantas ar a dtábhacht chun réimsí eile den 

churaclam a rochtain. 

Toisc go bhfuil leibhéal comónta ann i gcoitinne do thromlach na n-ábhar, 

tugtar deis do scoileanna a dteagasc a idirdhealú laistigh de sheomraí ranga 

chun freastal ar riachtanais na scoláirí uile agus chun a chinntiú go bhfuil an 

fócas ar scoláirí a ghríosadh chun foghlama in áit don mheasúnú mar atá an 

scéal faoi láthair. Ina theannta sin seachnaíonn sé na contúirtí go mbeadh 

scoláirí sáite i leibhéal foghlama róluath ina bhfoghlaim iar-bhunscoile. Má 

threoraítear  scoláirí ar  an  mbealach  seo  ag  an  gcéim  seo  is  annamh  a 



fhaigheann siad an deis bogadh isteach i gclár níos dúshlánaí don tsraith 

shinsearach. 

 ní mhairfidh sé níos faide ná dhá uair a‟ chloig agus déanfar é a riar ar scoile i 

mí na Bealtaine le linn ghnáth-am scoile (ach amháin i gcás an Bhéarla, na 

Gaeilge agus na Matamaitice sna blianta tosaigh). Beidh an measúnú deiridh 

don Bhéarla, don Ghaeilge agus don Mhatamaitic ann go luath i mí an 

Mheithimh sa chaoi is go mbeidh sé ar siúl ag an am céanna le laethanta 

tosaigh na hArdteistiméireachta. Mairfidh na measúnuithe deiridh don 

Bhéarla, don Ghaeilge agus don Mhatamaitic ar feadh dhá uair a‟ chloig. 

 beidh sé marcáilte ag múinteoirí sa scoil ag baint úsáide as scéimeanna 

marcála curtha ar fáil ag CSS, ach amháin don Bhéarla, don Ghaeilge agus 

don Mhatamaitic a leanfaidh, sna blianta tosaigh, de bheith marcáilte ag CSS 

go dtí go mbíonn na trialacha caighdeánacha sa léitheoireacht agus sa 

Mhatamaitic bunaithe san iar-bhunoideachas. Seolfaidh CSS na marcanna 

don Bhéarla, don Ghaeilge agus don Mhatamaitic chuig an scoil agus cuirfear 

iad in éineacht leis na marcanna do chomhpháirteanna na hoibre scoile chun 

grád a ghiniúint i ngach ábhar ar an Teastas Scoile. 

 

Measúnú agus gearrchúrsaí 

Maidir le gearrchúrsaí, cé acu forbartha ag CNCM nó ag scoileanna nó 

gníomhaireachtaí eile, 

 bronnfar na marcanna ar fad d‟obair scoile 

 ginfear fianaise na foghlama de réir sonrúcháin an ghearrchúrsa agus 

bainfidh sé go díreach le haidhmeanna agus torthaí foghlama an 

ghearrchúrsa 

 is féidir níos mó ná comhpháirt measúnaithe amháin a bheith ann, ag brath ar 

nádúr an chúrsa 

 déanfar an chomhpháirt/na comhpháirteanna a mharcáil sa scoil agus 

áireoidh sé seo modhnóireacht inmheánach chun caighdeáin a choinneáil 

 cuirfear an grád atá bronnta san áireamh ar an Teastas Scoile 
 

Cuirfidh CNCM treoirlínte measúnaithe ar fáil sna sonrúcháin do ghearrchúrsaí 

forbartha ag CNCM, agus ní mór do scoileanna treoirlínte dá leithéid a chur san 

áireamh sa sonrúchán a dhréachtann agus a fhoilsíonn siad do ghearrchúrsa ar bith 

a fhorbrófar sa scoil. 



Measúnú agus Cláir Foghlama Leibhéal 2 

Beidh an measúnú ar Chláir Foghlama Leibhéal 2 (CFL2anna), bunaithe ar chúig 

aonad tosaíochta fhoghlama (ATFanna), scoilbhunaithe. Áireofar gráid thar na cúig 

ATF ar an Teastas Scoile nua. 

 

Foireann uirlisí do mheasúnú agus do mhodhnóireacht 

Cuirfidh CNCM foireann uirlisí do mheasúnú agus do mhodhnóireacht ar fáil a 

thacóidh leis an mbéim nua ar mheasúnú sa seomra ranga thar blianta a haon, a dó 

agus a trí. Áireoidh sé ábhar measúnaithe d‟úsáid sa seomra ranga agus sa scoil 

agus tacóidh sé le múinteoirí chun a gcuid oibre measúnaithe sa seomra ranga agus 

a scoil a dhearadh. Áireoidh sé samplaí de shaothar scoláirí agus acmhainní eile a 

thaispeánann do mhúinteoirí, do thuismitheoirí agus do scoláirí cad a mbeifear ag 

súil leis ó scoláirí atá ag dul d‟ábhar ar leith sa tsraith shóisearach. Tacóidh an 

fhoireann uirlisí le tuairisciú do thuismitheoirí ag baint úsáide as an gcóras nua don 

tsraith shóisearach a fhorbróidh CNCM. 

Tacóidh an fhoireann uirlisí freisin le cleachtas measúnaithe na múinteoirí sa 

mheasúnú ar shaothar na scoláirí agus aiseolas a thabhairt dóibh agus ar mharcáil 

do chúiseanna teistiúcháin. Cuirfear treoirlínte agus ábhair tacaíochta ar fáil san 

fhoireann uirlisí do mheasúnú agus do mhodhnóireacht maidir le modhnóireacht 

inmheánach (nó modhnóireacht thar ghrúpa scoileanna i gcás ábhar nuair nach 

bhfuil ach múinteoir ábhair amháin i scoil) d‟fhonn a chinntiú go bhfuil tuiscint shoiléir 

ar múinteoirí ar réimse chaighdeáin na gnóthachtála agus go gcoinnítear caighdeáin. 

 

An córas tuairiscithe 
 
Tá dhá ghné sa chóras tuairiscithe - an Teastas Scoile agus eispéiris fhoghlama eile. 

Cuirfear an tuairisc seo ar fáil do thuismitheoirí agus do scoláirí san fhómhar i ndiaidh 

bliain 3 a chríochnú. Tabharfar an córas tuairiscithe seo isteach i 2017. 

 
An Teastas Scoile 

 
Bronnfar an chéad Teastas Scoile i 2017 nuair a déanfar Béarla a mheas mar chuid 

de chéimniú isteach na socruithe nua don tsraith shóisearach. Cuirfidh CSS na 

marcanna don chomhpháirt measúnaithe deiridh ar fáil don Bhéarla chomh maith leis 

na torthaí do na hábhair eile ar fad eile do scoileanna sa bhliain sin. Cuirfidh 

scoileanna  na  marcanna  don  chomhpháirt  measúnaithe  deiridh  don  Bhéarla  in 



éineacht leo siúd do chomhpháirt na hoibre scoile mar a chinnfidh an scoil iad i 

ndiaidh na modhnóireachta inmheánaí. Beidh na gráid deiridh do na hábhair eile san 

áireamh ar an Teastas Scoile. Ó 2017 ar aghaidh, déanfar OSSP a mheas mar 

ghearrchúrsa agus ní trí CSS. 

 
I dteistiúchán nua na sraithe sóisearaí beidh cur chuige nua i leith an ghrádaithe atá 

níos leithne ná an córas reatha A go NG. Beidh cúig phointe ag an gcóras – Neamh- 

bhainte (0-39%), Bainte (40-54%), Bainte le Fiúntas (55-74%), Bainte le hArd- 

Fhiúntas (75-89%) agus Bainte le Gradam (90-100%). 

 

Eispéiris fhoghlama eile 

 
Tabharfaidh an tuairisc deis don scoil freisin tráchtaireacht a thabhairt  ar 

ghnóthachtáil agus ar eispéiris fhoghlama eile an scoláire le linn na sraithe sóisearaí, 

le comhairle a thabhairt ar fhorbairt bhreise maidir leo seo agus le tráchtaireacht a 

thabhairt ar ghnéithe ar nós tinrimh, ar nós na forbartha pearsanta agus sóisialta, 

agus ar nós meonta foghlama nach bhfuil ina gcuid den phróiseas teistiúcháin. An 

rud is tábhachtaí ar fad, tabharfaidh sé deis don tuismitheoir agus don scoláire 

tuairimí a thabhairt. 

 
Go dtí go mbíonn an ghluaiseacht go measúnú scoilbhunaithe i gcrích, leanfaidh 

CSS de mheicníocht achomhairc a fheidhmiú do na hábhair sin a scrúdaítear go 

lárnach. Beidh scoileanna freagrach as próiseas achomhairc a bhainistiú de réir mar 

a chuirtear an córas scoilbhunaithe ar bun d‟ábhair. 

 

Fráma ama chun an córas tuairiscithe nua a thabhairt isteach 
 

Tabharfar an córas tuairiscithe nua isteach don chéad uair i 2017, do na scoláirí sin a 

thosaigh an tsraith shóisearach i 2014. Áireoidh sé seo an Teastas Scoile agus 

tuairisciú ar eispéiris fhoghlama eile. Tugtar achoimre ar an scála ama ar leith chun 

an córas tuairiscithe nua a thabhairt isteach i bhFigiúr 3. 



FIGIÚR 3: FRÁMA AMA CHUN AN CÓRAS TUAIRISCITHE NUA A THABHAIRT ISTEACH 

4. Deimhniú cáilíochta 

Léiríonn an taighde agus cleachtas idirnáisiúnta go bhfuil measúnú atá cóngarach do 

shuíomh na foghlama, agus a thugann aiseolas do scoláirí ar an dul chun cinn agus 

ar na chéad chéimeanna eile, ríthábhachtach chun torthaí níos fearr a fháil do na 

scoláirí uile. Tá sé seo fíor ach go háirithe nuair is í príomhaidhm chóras 

measúnaithe dá leithéid ná tacú le foghlaim scoláirí. 

 
Chun córas measúnaithe scoilbhunaithe rathúil a thógáil, atá mealltach ó thaobh na 

gairme de do mhúinteoirí agus a bhfuil muinín an phobail i gcoitinne aige, agus 

scoláirí agus a dtuismitheoirí san áireamh, beidh gá le tréimhse shuntasach d‟aistriú 

agus beidh gá le deimhniú cáilíochta agus le tacaíocht. 

 
Chun tacaíocht agus deimhniú cáilíochta a thabhairt don mheasúnú thar na trí bliana 

den tsraith shóisearach: 

 

 I ngach sonrúchán ábhair beidh torthaí foghlama atá soiléir, ionchais 

d‟fhoghlaimeoirí, agus samplaí de shaothar scoláirí a léiríonn na caighdeáin a 

bhfuiltear ag súil leo. Beidh rochtain ag scoláirí agus tuismitheoirí ar an ábhar 

seo. 

 Gheobhaidh múinteoirí forbairt ghairmiúil chuimsitheach sa mheasúnú 

oideachasúil, lena n-áirítear próisis mhodhnóireachta, agus aiseolas a 

thabhairt do scoláirí. 

 Gheobhaidh príomhoidí agus príomhoidí tánaisteacha ina ról ceannaireachta 

forbairt ghairmiúil chuimsitheach i gceannaireacht churaclaim, measúnú 

oideachasúil lena n-áirítear modhnóireacht, agus bainistíocht athruithe 



 Cothóidh an córas tuairiscithe nua gineadh agus tuairisciú ar fhianaise na 

foghlama thar na n-ábhar, na ngearrchúrsaí agus na n-eispéireas foghlama 

eile a chuireann scoil ar fáil 

 Tabharfaidh na trialacha caighdeánacha nua do na scoileanna uile i 

léitheoireacht an Bhéarla, sa Mhatamaitic agus san Eolaíocht agus i 

léitheoireacht na Gaeilge do scoileanna a fheidhmíonn trí mheán na Gaeilge 

eolas do mhúinteoirí faoi cé chomh maith agus atá scoláirí ag gnóthachtáil 

sna réimsí seo i gcomparáid leis an gcuid eile den chohórt aoise. Tabharfar 

tuairisc ar thorthaí na dtrialacha seo do thuismitheoirí agus cuirfear faoi bhráid 

na ROS iad. 

 Cuirfidh foireann uirlisí CNCM do mheasúnú agus do mhodhnóireacht ábhair 

mheasúnaithe ar fáil do mhúinteoirí le húsáid sa seomra ranga, agus tacóidh 

sé le measúnú ranga agus scoile a dhearadh. Cuirfidh sé treoirlínte ar fáil 

freisin ar mhodhnóireacht inscoile, agus taispeánfaidh sé conas is féidir le 

comhrá gairmiúil idir na múinteoirí i scoil (agus, nuair nach bhfuil ach 

múinteoir ábhair amháin ann, idir scoileanna) a chinntiú go bhfuil tuiscint 

chomhroinnte agus chomónta ann ar na caighdeáin oibre a bhfuiltear ag súil 

leo. 

 

Do mheasúnú ag druidim le deireadh na sraithe sóisearaí, chomh maith leis na tacaí 

agus leis na beartais um deimhniú cáilíochta thuasluaite: 

 Cuirfidh CSS páipéir mheasúnaithe deiridh agus scéimeanna marcála ar fáil 

d‟ábhair go dtí go mbíonn an córas measúnaithe scoilbhunaithe nua ar bun. 

 Don Bhéarla, don Ghaeilge agus don Mhatamaitic, déanfaidh CSS na páipéir 

seo a mharcáil ar dtús, agus seolfaidh siad na marcanna ar ais chuig an scoil 

le meascadh leis an ualú 40% a bhaineann leis an gcomhpháirt oibre scoile. 

Leanfar den socrú seo go dtí go mbeidh na trialacha caighdeánacha bunaithe 

sa tsraith shóisearach. 

 Don chomhpháirt oibre scoile, déanfaidh scoileanna modhnóireacht 

inmheánach faoi réir na dtreoirlínte ar mhodhnóireacht do mheasúnú na 

Sraithe Sóisearaí a bheidh dearbhaithe go foirmiúil ag an bpríomhoide. 

 Seolfar na torthaí a bhronntar ar gach Teastas Scoile chuig an ROS. 

Déanfaidh an ROS monatóireacht ar phatrúin náisiúnta agus  ar  phatrúin 

scoile chomh maith leis na torthaí sna trialacha caighdeánacha ar 

léitheoireacht, ar Mhatamaitic agus ar an Eolaíocht. Cuirfidh an 

mhonatóireacht  seo deimhniú cáilíochta  breise ar fáil agus aithneoidh sé 



aimhrialtachtaí áitiúla nó náisiúnta ar bith. Foilseofar tuairisc ar threochtaí 

foriomlána go rialta. 

 Tabharfaidh an ROS Próifíl Sonraí do gach scoil ag éirí as a hanailís 

staitistice a chuirfidh an scoil ar an eolas faoi phatrúin ina sonraí i gcomparáid 

le noirm náisiúnta na gnóthachtála sa Teastas Scoile  agus sna trialacha 

caighdeánacha sa léitheoireacht, sa Mhatamaitic agus san Eolaíocht ag 

druidim le deireadh na dara bliana. Tabharfaidh an Próifíl Sonraí eolas do 

scoileanna freisin ar a bpatrúin ghnóthachtála i gcomparáid le scoileanna ag a 

bhfuil comhthéacs scoile cosúil leo. Cuideoidh na sonraí seo le scoileanna a 

gcleachtas measúnaithe agus modhnóireachta a scagadh. Beidh siad ina 

bhfoinse luachmhar freisin do phróisis féinmheastóireachta16 scoileanna. 

 

Má bhíonn patrún gnóthachtála neamhghnách ann, cuirfear Cigireacht na ROS ar an 

eolas faoi, agus cuirfear beartais tacaíochta agus measúnaithe ar fáil don scoil. 

 
Is féidir na beartais tacaíochta agus measúnaithe seo  na nithe seo a leanas a 

chuimsiú: 

 
 comhairle ar úsáid níos fearr a bhaint as na sonraí measúnaithe ón tSeirbhís 

um Fhorbairt Ghairmiúil do Mhúinteoirí (SFGM) 

 forbairt ghairmiúil bhreise sa mheasúnú agus sa mhodhnóireacht ón SFGM 

 treoir ar chruinnithe modhnóireachta a eagrú ón SFGM 

 tacaíocht sheachtrach ag cruinnithe modhnóireachta (ó scoileanna eile, mar 

shampla) 

 meastóireacht ar theagasc, ar fhoghlaim agus ar mheasúnú sa scoil ag an 

gCigireacht. 

 
Chomh maith leis na trialacha caighdeánacha sa dara bliain, atá de dhíth mar chuid 

d‟fheidhmiú Litearthacht agus  Uimhearthacht don Fhoghlaim  agus don  Saol: An 

Straitéis Náisiúnta chun Litearthacht agus Uimhearthacht a Fheabhsú (2011) agus 

an measúnú do theistiúchán, beidh measúnuithe náisiúnta ann sa Mhatamaitic agus i 

léitheoireacht an Bhéarla do shampla de scoláirí sa tsraith shóisearach. Beidh na 

beartais seo á dtionlacan ag rannpháirtíocht leanúnach sa chlár measúnaithe 

idirnáisiúnta Programme of International Student Assessment (PISA). Cuideoidh na 

 
 
 

 

16 
Próiseas is ea an fhéinmheastóireacht scoile ina ndéanann scoileanna breithiúnais faoi cháilíocht an 

oideachais sa scoil bunaithe ar fhianaise atá bailithe acu. Cuireann sé seo ar a gcumas an dea- 
chleachtas a dhearbhú agus cinntí a dhéanamh faoi na nithe ar mhaith leo a fhorbairt nó a fheabhsú a 
thuilleadh. 



measúnuithe seo le comparáid náisiúnta agus idirnáisiúnta a dhéanamh agus 

tabharfaidh siad fianaise tháscach ar chaighdeáin. 

 
Tá fíorthábhacht leis an méid ina dtacaíonn agus ina léiríonn clár scoile feidhmiú an 

Chreat do scoláirí chun scileanna litearthachta agus uimhearthachta agus na 

príomhscileanna eile a fhorbairt. Déanfar measúnú ar an bhfoghlaim a bhaineann leis 

na ráitis foghlama uile ar an gcéad dul síos ag an scoil féin trína próiseas leanúnach 

d‟fhéinmheastóireacht agus d‟fheabhsúchán scoile. Tá soláthar FGL ríthábhachtach 

ach ansin ní mór é a léiriú sna cuir chuige nua a ghlacann an scoil chuici féin trí 

cheannasaíocht bhainistíocht na scoile agus trí chleachtais ranga na múinteoirí. Sa 

phróiseas seo, beidh eolas measúnaithe a bhaileofar ar fud na sraithe sóisearaí mar 

chuid den fhianaise chun tacú leis an meastóireacht seo. Tacófar agus cuirfear le 

féinmheastóireacht inmheánach na scoile ag na meastóireachtaí seachtracha a 

dhéanann an ROS trí obair a Cigireachta mar chuid den obair leanúnach chun 

cáilíocht an teagaisc agus na foghlama i scoileanna a mheas. 

 
Beidh eolas do thuismitheoirí agus do scoláirí ar an gCreat don tSraith Shóisearach, 

ar na socruithe measúnaithe nua, agus ar na cláir nua don tsraith shóisearach i 

scoileanna ar fáil agus á nuashonrú go leanúnach ó 2013 ar aghaidh. 



5. Achoimre 

Ní mór clár na sraithe sóisearaí a leanann scoláirí ina scoileanna a bheith ag teacht 

leis an gCreat a léirítear thuas. Taobh amuigh den riachtanas seo, beidh saoire ag 

scoileanna a chinneadh cad ba chóir a chur san áireamh ina sraith shóisearach agus 

conas ba chóir é a eagrú. Chun cloí leis an gCreat don tSraith Shóisearach, ní mór 

do chlár scoile: 

 
 taobhú le prionsabail an oideachais sraithe sóisearaí agus iad a léiriú go 

hiomlán 

 riachtanais na gceithre ráiteas foghlama is fiche a shásamh 

 béim a leagan ar fhorbairt na scileanna litearthachta agus uimhearthachta 

agus na sé príomhscileanna eile 

 a bheith faoi stiúir trí ábhair, ghearrchúrsaí, eispéiris fhoghlama eile agus 

aonaid tosaíochta fhoghlama mar is cuí 

 an próiseas a éascú trína ndéantar fianaise ar an bhfoghlaim a ghineadh, a 

bhailiú, a mheas agus a thuairisciú ar fud na sraithe do scoláirí agus  a 

chomhroinnt go rialta lena dtuismitheoirí 

 d‟ábhair a chuirtear i láthair do chúiseanna teistiúcháin, idir 

chomhpháirteanna obair scoile agus chomhpháirteanna measúnaithe deiridh 

a bheith ann a ndéanfar a riar agus a mharcáil sa scoil (ach amháin don 

Bhéarla, don Ghaeilge agus don Mhatamaitic sna blianta tosaigh) 

 do chúiseanna teistiúcháin, measúnú a dhéanamh ar gach gearrchúrsa agus 

ATF sa scoil 

 tacú le leanúnachas leis an mbunoideachas agus dul chun cinn i dtreo 

oideachais na sraithe sinsearaí 

 ag deireadh na dtrí bliana, tuairisc a thabhairt do scoláirí ina bhfuil a dTeastas 

Scoile maidir le CNC 3 nó CNC 2 (mar is cuí) chomh maith le tráchtaireacht 

ar eispéiris fhoghlama eile 

 a bheith measta ag an scoil trína próiseas leanúnach féinmheastóireachta 

agus feabhsúcháin a gcuirfear leis le monatóireacht ag ROS agus a 

Cigireacht. 

 
Trí thiomantas le gnéithe uile an Chreata a fheidhmiú, beidh an córas oideachasúil in 

ann sraith shóisearach a sholáthar a chuireann riachtanais na scoláirí i gcroílár an 

teagaisc agus na foghlama. Cuirfidh feidhmiú cuimsitheach an Chreata feabhas ar 

cháilíocht  na  n-eispéireas  agus  torthaí  foghlama  na  scoláirí  uile.  Éileoidh  sé 



ceannaireacht agus tacaíocht - ní hamháin ón ROS, CNCM agus CSS ach go 

háirithe ó bhainistíocht na scoile. Éileoidh sé freisin tiomantas na múinteoirí, 

tacaíocht na dtuismitheoirí agus ionchais arda do na scoláirí uile. 



Aguisín 1: Ráitis Foghlama - Míniú ar Eispéiris Fhoghlama 

 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  
1.  déanann an scoláire cumarsáid éifeachtach le roinnt meán 

agus i réimse comhthéacsanna sa T117
 

Tuigim an teanga a úsáidtear i mo scoil agus is féidir liom cur 

síos ar cad a cheapaim do dhaoine eile trí labhairt agus scríobh 

sa teanga sin. Is féidir liom páirt a ghlacadh i bplé ar cheisteanna 

laethúla agus ar thopaicí clúdaithe sa rang. Agus mé ag obair le 

daoine eile i ngníomhaíochtaí ranga, is féidir liom cur go 

cuiditheach leis an ngníomhaíocht trí mo thuairimí agus mo 

mhothúcháin a chomhroinnt chomh maith le tráchtaireacht ar 

smaointe agus ar thuairimí dhaoine eile. Léimse téacsanna 

éagsúla don phléisiúr agus don staidéar chun mé féin a chur ar 

an eolas agus chun mo smaointe agus mo scileanna teanga a 

thógáil. 

Béarla 

Gaeilge 

2.  déanann an scoláire éisteacht, labhairt agus léitheoireacht 

sa T2 agus i dteanga amháin eile ag leibhéal inniúlachta atá 

ag teacht lena c(h)umas féin 

Is féidir liom a chur in iúl cad atáim ag smaoineamh trí labhairt 

agus scríobh i dteangacha eile seachas mo theanga dhúcháis; 

tuigim tuairimí agus eispéiris dhaoine eile nuair a labhraíonn siad 

na teangacha sin. Léim cineálacha éagsúla téacsanna sna 

teangacha chun faisnéis agus eolas a fháil. Tá na bealaí 

maireachtála agus cultúir sna háiteanna ina n-úsáidtear na 

teangacha suimiúil dom agus is maith liom iad a chur i 

gcomparáid leis an saol agus an gcultúr in Éirinn. Tá a fhios 

agam go bhfuil na scileanna a chuidíonn liom teanga amháin a 

fhoghlaim úsáideach chun teanga eile a fhoghlaim. 

Sínis 

Béarla 

Gaeilge 

Iodáilis 

Fraincis 

Gearmáinis 

Spáinnis 

Is í T1 an teanga ina fheidhmíonn an scoil (Gaeilge i scoileanna a fheidhmíonn trí mheán na Gaeilge). 

Is í T2 an dara teanga (Béarla i scoileanna a fheidhmíonn trí mheán na Gaeilge). 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  
3.  déanann an scoláire réimse leathan téacsanna a chruthú, 

a mheasúnú agus a léirmhíniú 

Is maith liom an léitheoireacht agus dul i ngleic le cineálacha 

éagsúla de théacsanna. Is féidir liom a bhfuil iontu a thuiscint 

agus tuairim a cheapadh orthu. Nuair a chruthaím téacs cuirimse 

a chúis san áireamh chomh maith le riachtanais agus suimeanna 

na ndaoine a bheidh ag tagairt dó. I dtéacsanna scríofa, tuigim an 

tábhacht atá le gramadach, roghnaím na focail chearta chun 

éifeacht a chruthú agus bainimse úsáid as litriú agus as 

poncaíocht chruinn. 

Níl gach téacs scríofa, mar sin táim in ann freisin obair le hábhar 

físe agus fuaime. Nuair a chruthaím téacs táim ábalta é a 

chomhroinnt i gcibé foirm is iomchuí agus tá a fhios agam nuair is 

gá cead a fháil chun é seo a dhéanamh. 

Ealaín Ceardaíocht 

Dearadh 

Clasaicí 

Béarla 

Fraincis 

Gearmáinis 

Stair 

Gaeilge 

Iodáilis 

Ceol 

Spáinnis 

Grafaic Theicniúil 

  
4.  cruthaíonn agus cuireann an scoláire i láthair saothair 

ealaíne agus tuigeann sé/sí an próiseas agus na scileanna 

atá i gceist 

Is féidir liom píosa ealaíne a chruthú, as mo stuaim féin nó le 

daoine eile. Is féidir an píosa ealaíne seo a bheith ina rud, ina 

phíosa scríofa nó ina thaibhiú, cruthaithe agam féin nó mar bhall 

de ghrúpa. Is éard atá san ealaíon a chruthaím ná bealach eile 

chun a rá agus chun a fhiosrú cad a cheapaim nó cad a 

mhothaím agus a chloisteáil cad a cheapann nó cad a 

mhothaíonn daoine eile. Is féidir na píosaí ealaíne a fhéachaim 

orthu nó a n-éistim leo a bheith cruthaithe ag mo chomhscoláirí, 

ag ealaíontóirí na linne seo nó ag ealaíontóirí ó áit agus am eile. 

Ealaín Ceardaíocht 

Dearadh 

Taibhiú Ealaíne 

Clasaicí 

Béarla 

Eacnamaíocht Bhaile 

Ceol 

Corpoideachas 
 

Ábhair 

Theicneolaíochta 

5.  tá feasacht ag an scoláire ar luachanna pearsanta agus 

tuiscint ar phróiseas chun cinntí morálta a dhéanamh 

Oideachas 

Reiligiúnda 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  Is féidir liom a fheiceáil cad as a dtagann mo luachanna féin agus 

na tionchair éagsúla a mhúnlaigh iad. Tá meas agam ar 

luachanna dhaoine eile agus an am céanna mo luachanna féin a 

choinneáil speisialta dom féin. Tá tuiscint agam ar an gcaoi ina n- 

oibríonn cinnteoireacht mhorálta i mo shaol féin agus i saol 

dhaoine eile bunaithe ar a luachanna ar leith. Is féidir liom cinntí 

éagsúla eitice agus morálta ó lá go lá a phlé agus tráchtaireacht a 

dhéanamh orthu. 

OSPS 

6.  tá meas ag an scoláire ar an mbealach ina gcuireann 

luachanna, creidimh agus traidisiúin éagsúla leis na pobail 

agus leis an gcultúr ina gcónaíonn sí/sé 

Táim ar an eolas faoi thábhacht na dtraidisiún reiligiúnda agus na 

léirmhínithe neamhreiligiúnda ar an saol. Tuigim conas a chuaigh 

córais chreidimh éagsúla i gcion agus conas a mhúnlaigh siad cé 

muidne in Éirinn, agus freisin san Eoraip agus sa domhan mór. Is 

féidir liom creidimh agus cleachtais éagsúla a phlé ar bhealach 

eolach, agus meas a bheith agam orthu siúd a bhfuil creidimh acu 

atá éagsúil leis na cinn agam féin. 

Sínis 

OSSP 

Tíreolaíocht 

Stair 

Léann Giúdach 

Nuatheangacha 

Oideachas 

Reiligiúnda 

7.  tá meas ag an scoláire ar a bhfuil i gceist le bheith ina 

s(h)aoránach gníomhach, le cearta agus dualgais i 

gcomhthéacsanna áitiúla agus i gcomhthéacsanna níos 

leithne 

Tuigim an chaoi ina n-oibríonn rialtas agus polaitíocht in Éirinn 

agus in áiteanna eile. Tuigim, mar shaoránaigh, go bhfuil cearta 

agus freagrachtaí againn ar fad. Tá meas agam ar chearta na 

mionlach sa tsochaí. Mothaím spreagtha nuair a fhoghlaimím faoi 

bhealaí inar féidir le saoránaigh gníomhacha cuidiú le domhan 

níos fearr a thógáil, laistigh dá bpobail áitiúla agus sa domhan 

mór. Táim ábalta agus toilteanach smaoineamh go cúramach faoi 

Staidéar Gnó 

OSSP 

Tíreolaíocht 

Stair 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  athrú agus gníomh a dhéanamh ina leith maidir le nithe a 

bhaineann liomsa nó le mo phobal. 

 

  
8.  tá meas ag an scoláire ar an oidhreacht áitiúil, náisiúnta 

agus idirnáisiúnta agus tuigeann sé/sí an tábhacht atá ag an 

ngaol idir eachtraí atá thart agus eachtraí reatha, agus na 

fórsaí is cúis le hathrú 

Ag baint úsáide as cineálacha éagsúla fianaise agus ábhar, 

féachaim ar shaol dhaoine cáiliúla agus ghnáthdhaoine ón am atá 

thart. Is féidir liom a fheiceáil cé mar a athraíonn pobail áitiúla, 

náisiúnta agus idirnáisiúnta thar am, cé mar a ghníomhaíonn 

daoine chun athrú a chur i bhfeidhm, agus cé mar is féidir leis na 

hathruithe seo a bheith nasctha lena chéile agus le heachtraí agus 

forbairtí reatha. Tá a fhios agam go bhfaighim le hoidhreacht na 

luachanna, na creidimh agus na traidisiúin a chruthaíonn mo 

chultúr agus táim ar an eolas faoin tábhacht atá le meas ar  

chultúir dhaoine eile. 

Sínis 

Clasaicí 

OSSP 

Tíreolaíocht 

Stair 

Léann Giúdach 
 

Oideachas 

Reiligiúnda 

Eolaíocht 

  
9. tuigeann an scoláire bunús agus tionchair ghnéithe 

sóisialta, eacnamaíocha agus comhshaoil an domhain 

mórthimpeall uirthi/air 

Is féidir liom cur síos ar phróisis nádúrtha atá mar chúis le hathrú 

sa tírdhreach nádúrtha. Tuigim gur minic go n-athraíonn daoine 

atá ag maireachtáil agus a bhfuil slí maireachtála acu an 

tírdhreach agus go dtarlaíonn sé seo i mo dhúiche féin chomh 

maith le timpeall an domhain. Tuigim an nasc idir tírdhreacha atá 

ag athrú agus an saol daonna. Tá a fhios agam freisin go 

nascann na hathruithe seo, chomh maith le gníomhaíochtaí 

polaitíochta agus cultúrtha, daoine, áiteanna agus réigiúin agus 

go gcuireann na naisc seo deiseanna iontacha ar fáil ach 

dúshláin freisin. 

Staidéar Gnó 

OSSP 

Tíreolaíocht 

Stair 

Eacnamaíocht Bhaile 

Matamaitic 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  
10.  tá an fheasacht, an t-eolas, na scileanna, na luachanna 

agus an t-inspreagadh ag an scoláire le maireachtáil go 

hinbhuanaithe 

Tuigim go bhfuil an dúlra go hálainn agus go bhfuil sé an- 

suntasach agus an-tábhachtach i saol na ndaoine uile ar an 

gcruinne. Glacaim freagracht as na roghanna a dhéanaim faoin 

gcaoi ina gcónaím agus go bhfuil impleachtaí ag na roghanna 

seo don timpeallacht agus don chaighdeán beatha i mo dhúiche 

agus sa domhan mór. Déanaim iarracht „smaoineamh ar an 

domhan agus gníomhú ar an dúiche‟. Is féidir liom cuidiú le mo 

phobal a pháirt a imirt i bhfeabhsú ár dtimpeallachta ach is féidir 

liom a fheiceáil go bhfuil ábhair eile is cúram do phobail eile agus 

déanaimse iarracht iad sin a chur san áireamh. 

Staidéar Gnó 

OSSP 

Tíreolaíocht 

Eacnamaíocht Bhaile 

Eolaíocht 

OSPS 

11.  déanann an scoláire gníomh chun a leas féin agus leas 

dhaoine eile a chosaint agus a chothú 

Tá a fhios agam conas cinntí a dhéanamh atá go maith do mo 

shláinte fhisiciúil, intinne, mothúcháin agus spioradálta agus mo 

chaidreamh le daoine eile. Is féidir liom riosca a mheas agus a 

bhainistiú agus tuigim an tionchar atá ag iompraíocht riosca. 

Mothaím muiníneach agus is féidir liom plé le dúshláin agus 

deacrachtaí éagsúla. Is féidir liom cabhair a lorg nuair atá sé de 

dhíth orm. Glacaim leis go bhfuil daoine éagsúil agus go bhfuil sé 

de fhreagracht ar gach duine an dúshlán a thabhairt don 

leithcheal agus don bhulaíocht, agus is féidir leis an scoil tacú  

liom é seo a dhéanamh. 

Treoir 

Tréadchúram 

Corpoideachas 

Oideachas 

Reiligiúnda 

OSPS 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  
12.  tá an scoláire ina rannpháirtí muiníneach agus cumasach 

sa ghníomhaíocht fhisiciúil agus inspreagadh inti/ann le 

bheith gníomhach go fisiciúil 

Glacaim páirt i ngníomhaíochtaí fisiciúla fuinniúla agus spórt ar 

bhonn rialta agus tá a fhios agam go ligeann sé seo dom réimse 

de scileanna sóisialta agus mótair a fhorbairt agus a chur i 

bhfeidhm, foghlaim ar bhealach éagsúil, mo chuid folláine a 

fhorbairt agus mo chorp a bhainistiú. Cuidíonn sé liom mo scíth a 

ligean agus mothú níos fearr, ach go háirithe sna gníomhaíochtaí 

agus cuidíonn sé le mo shláinte agus le mo chuid folláine. Trí 

bheith in ann páirt a ghlacadh i ngníomhaíochtaí fisiciúla éagsúla 

cuidítear liom freisin bualadh le daoine eile agus a bheith leo. 

Táim ag tnúth le níos mó deiseanna a fháil le bheith páirteach 

laistigh den scoil agus i mo phobal. 

Corpoideachas 

OSPS 

13.  tuigeann an scoláire tábhacht an bhia agus an chothaithe 

i leith cinntí sláintiúla a dhéanamh 

Roghnaím éagsúlacht agus cothromaíocht de bhianna agus de 

dheochanna a ithe. Is féidir liom roghanna bia folláine a 

dhéanamh agus déanaim iarracht a ithe go maith liom féin agus  

le daoine eile. Tuigim an tábhacht atá ag bia do ghrúpaí éagsúla 

sóisialta agus cultúrtha. Tuigim go mbíonn riachtanais bia  

éagsúla ag daoine aonair agus ag grúpaí ag céimeanna éagsúla 

sa saol. Táim ar an eolas faoi na gnéithe éagsúla a théann i gcion 

ar roghanna bia agus ar mheonta i leith bia agus ithe. 

Eacnamaíocht Bhaile 

Corpoideachas 

Eolaíocht 

OSPS 

14.  déanann an scoláire cinntí eolasacha airgeadais agus 

forbraíonn sí/sé scileanna maithe tomhaltacha 

Táim ábalta mo chuid airgeadais a phleanáil ar bhonn na n- 

acmhainní atá ar fáil dom agus iad siúd atá ar fáil i mo 

Staidéar Gnó 

OSSP 

Eacnamaíocht Bhaile 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  theaghlach. Measaim eolas nó fógraíocht a dhéanann iarracht dul 

i gcion ar mo chuid iompraíochta agus ní ghníomhaím ach i 

ndiaidh dom cinntí a dhéanamh atá ceaptha go maith. Bíonn na 

cinntí seo treoraithe freisin ag mo chuid eolais agus feasacht ar 

eolas tomhaltóirí, cearta agus freagrachtaí, agus forbairt 

inbhuanaithe. 

 

  
15.  aithníonn an scoláire an úsáid is féidir a bhaint as eolas, 

scileanna agus tuiscint mhatamaiticiúil i réimsí uile na 

foghlama 

Tuigim go gcruthaíonn mo chuid eolais agus scileanna 

matamaitice teanga ina bhfuil uimhreacha, siombail agus 

comharthaí éagsúla eile. Is féidir liom iad seo a úsáid laistigh den 

scoil agus lasmuigh den scoil i ngníomhaíochtaí agus i 

gcomhthéacsanna éagsúla. Cuireann úsáid agus déanamh na 

matamaitice feabhas ar mo smaointeoireacht loighciúil agus 

m‟fhadhbréiteach agus cuidíonn sé liom mo smaointe a chur in iúl 

agus a phlé go soiléir agus go cruinn ar bhealach a thuigeann 

daoine eile. 

Staidéar Gnó 

Matamaitic 

Eolaíocht 

Ábhair 

Theicneolaíochta 

16.  déanann an scoláire cur síos ar phatrúin agus ar 

choibhneasa agus déanann sí/sé iad a léiriú, a léirmhíniú, a 

thuar agus a mhíniú 

Is maith liom patrúin a lorg agus a aimsiú agus cur síos a 

dhéanamh ar na naisc a fheicim i bhfocail agus i siombail araon. I 

neart cásanna, nuair a thagaim ar nasc úsáidim é chun téarmaí 

atá ar iarraidh sa phatrún a líonadh isteach nó chun a thuar cén 

cuma a bheidh ar ghnéithe eile den phatrún céanna. Trí úsáid a 

bhaint as an eolas seo, is féidir liom a fhiosrú cé mar a théann 

patrúin i gcion ar an saol laethúil agus mar a théann sé i gcion 

orthu. 

Na teangacha uile 

Staidéar Gnó 

Tíreolaíocht 

Stair 

Matamaitic 

Ceol 

Eolaíocht 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  
17. déanann an scoláire straitéisí a cheapadh agus a mheas 

chun fadhbanna a fhiosrú agus a réiteach ag baint úsáide 

as eolas, réasúnaíocht agus scileanna matamaiticiúla 

Is féidir liom cuir chuige matamaitice éagsúla a úsáid chun teacht 

ar réiteach réasúnta ar fhadhb atá nua dom nó chun tasc a 

chríochnú nár taispeánadh dom conas é a dhéanamh. Is féidir 

liom a bhreith cén straitéis is éifeachtúla is dócha a bheith ann 

don scéal. Is féidir liom fadhb a bhriseadh síos i gcéimeanna 

loighciúla níos lú sa chaoi is gur féidir liom cuidiú le réiteach 

iomlán a thógáil. 

Staidéar Gnó 
 

Litearthacht sna 

Meáin Dhigiteacha 

Tíreolaíocht 
 

Matamaitic 
 

Ríomhchlárú agus 

Códú 

Eolaíocht 
 

Ábhair 

Theicneolaíochta 

18.  déanann an scoláire breathnú agus measúnú ar eachtraí 

agus próisis eimpíreacha agus tarraingíonn tátail agus cinntí 

astu 

Is féidir liom sonraí a bhreathnú, a thomhas agus a thaifeadadh 

go cruinn, ag tarraingt ar fhoinsí éagsúla, agus bainimse úsáid as 

smaointeoireacht loighciúil agus réasúnú chun tuairimí a 

cheapadh agus chun cinntí a dhéanamh bunaithe ar fhianaise 

agus ar thástáil. Is féidir liom dearcthaí éagsúla a aithint agus 

achoimre a dhéanamh orthu, agus argóintí éagsúla a anailísiú, 

nuair a thagaim ar ráitis phoiblí. 

Staidéar Gnó 

Tíreolaíocht 

Matamaitic 

Eolaíocht 

Ábhair 

Theicneolaíochta 

  
19.  tá luach ag an scoláire ar ról agus cion an heolaíochta 

agus na teicneolaíochta i leith na sochaí, agus an tábhacht 

phearsanta, shóisialta agus dhomhanda atá leo 

Tuigim ról na heolaíochta agus na teicneolaíochta i saol na linne, 

ag fiosrú cé mar atá gnéithe den ghnáthshaol athraithe thar am 

chun feasacht a fháil ar an nasc le forbairtí eolaíochta agus 

teicneolaíochta agus eatarthu. Bainim úsáid as an eolas atá 

Litearthacht sna 

Meáin Dhigiteacha 

Ríomhchlárú agus 

Códú 

Eolaíocht 

Ábhair 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  agam ar eolaíocht agus ar theicneolaíocht chun cuidiú liom cinntí 

agus roghanna eolacha a dhéanamh. 

Theicneolaíochta 

  
20.  baineann an scoláire úsáid as teicneolaíochtaí cuí chun 

dul i ngleic le dúshlán deartha 

Trí ghnéithe an deartha a scrúdú agus a phlé, táim ag fáil 

feasachta ar na gnéithe a théann i gcion ar phróiseas an deartha. 

Bainim úsáid as straitéisí d‟fhadhbréiteach agus léirím 

cruthaitheacht (i m‟aonar nó le daoine eile) i ndúshlán deartha 

chun rud a phleanáil, a fhorbairt, a dhéanamh agus a mheas a 

fhreagraíonn d‟fhíor-riachtanas nó a léiríonn smaoineamh. Is féidir 

liom na cuir chuige féideartha a roghnú agus a mholadh cén 

teicneolaíochtaí a d‟fhéadfadh a bheith úsáideach i gcéimeanna 

uile an phróisis sin. 

Ealaín Ceardaíocht 

Dearadh 

Litearthacht sna 

Meáin Dhigiteacha 

Ceol 
 

Ríomhchlárú agus 

Códú 

Ábhair 

Theicneolaíochta 

  
21.  cuireann an scoláire scileanna praiticiúla i bhfeidhm de 

réir mar a fhorbraíonn sí/sé múnlaí agus táirgí ag baint 

úsáide as ábhair agus as teicneolaíochtaí éagsúla 

Is féidir liom obair le daoine eile chun smaointe samhlaíocha a 

ghineadh, a phlé agus a fhorbairt d‟fhonn rudaí a chruthú. 

Roghnaím ó réimse d‟ábhair, uirlisí agus bogearraí agus, nuair 

atáim ag obair leo seo, éirím muiníneach i mo scileanna 

praiticiúla. Cuidíonn m‟eispéireas praiticiúil liom mo smaointe nó 

mo tháirgí a dhearadh nó a fheabhsú agus tuiscint cé mar a 

imoibríonn ábhair nuair atá siad „múnlaithe‟ ag teicneolaíochtaí 

éagsúla. Tá aithne agam ar cheist na hinbhuanaitheachta i mo 

rogha agus úsáid ábhar agus i ndearadh táirgí. Is féidir liom an 

trealamh agus na bogearraí ar fad a úsáid go sábháilte. 

Ealaín Ceardaíocht 

Dearadh 

Ríomhchlárú agus 

Códú 

Ábhair 

Theicneolaíochta 

22. léiríonn an scoláire tionscnaíocht, tá sí/sé nuálach agus Ealaín Ceardaíocht 



 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

  forbraíonn sí/sé scileanna fiontraíochta 
 

Is maith liom mo chuid smaointe agus smaointe dhaoine eile a 

chur i ngníomh trí réitigh nua a cheapadh, trí chuir chuige a 

phleanáil agus trína chinntiú go dtarlaíonn rudaí ag an am ceart 

agus sa bhealach is fearr. Tarlaíonn sé seo le daoine eile i 

ngrúpa nó le comhpháirtí agus uaireanta is maith liom obair as 

mo stuaim féin. Uaireanta, nuair nach dtéann rudaí de réir an 

phlean, féachann tú ar an rud a chuaigh mícheart agus cinneann 

tú ar ghníomh nua. Táim in ann a fheiceáil nuair is gá rud éigin a 

dhéanamh agus táim sásta seans a ghlacadh le mo smaointe 

agus treabhadh liom. 

Dearadh 

Staidéar Gnó 

Eacnamaíocht Bhaile 
 

Ábhair 

Theicneolaíochta 

  
23.  tógann an scoláire smaoineamh ar aghaidh ó cheapadh 

go réadú 

Táim in ann smaoineamh do rud éigin a thógáil agus é a chur i 

bhfeidhm. Uaireanta bíonn obair le daoine eile i gceist ach fiú i 

ngrúpa, is féidir liom cuidiú leis an bhfís nó leis an radharc ar an 

gcuma ba chóir a bheith ar an toradh deiridh, agus an próiseas a 

bhrú ar aghaidh. Aithním go bhfuil athmhachnamh agus measúnú 

ar an dul chun cinn atá déanta ag an obair ina chuid 

ríthábhachtach de ghníomhaíocht mar seo. 

Ealaín Ceardaíocht 

Dearadh 

Staidéar Gnó 

Eacnamaíocht Bhaile 

Ceol 

Corpoideachas 
 

Ábhair 

Theicneolaíochta 

Saothar Tionscnaimh 

  
24.  úsáideann an scoláire an teicneolaíocht agus uirlisí na 

meán digiteacha chun foghlaim, chun cumarsáid a 

dhéanamh, chun obair agus chun smaoineamh go 

comhoibríoch agus go cruthaitheach ar bhealach freagrach 

agus eiticiúil 

Táim ábalta eolas a aimsiú agus ábhar a chomhroinnt ar líne 

agus aithním agus tá meas agam ar mo chearta agus ar chearta 

dhaoine eile in úsáid na teicneolaíochta agus na meán 

Na hábhair, 

gearrchúrsaí agus 

eispéiris fhoghlama 

eile ar fad 



 

 

Maidir leis an scoláire… Ábhair, gearrchúrsaí 

agus eispéiris fhoghlama 

eile a d’fhéadfadh cur 

leis… 

dhigiteacha. Is féidir liom faisnéis agus ábhar ar líne a mheas. Is 

féidir liom teicneolaíocht agus meáin dhigiteacha a úsáid chun 

léamh, chun cuidiú liom smaoineamh, chun mé féin a chur in iúl 

agus chun obair le daoine eile. Agus mé ag obair le daoine eile, 

úsáidim teicneolaíocht go cruthaitheach chun idirghníomhú agus 

chun smaointe a fhorbairt. Tuigim go bhfuil tionchar ag úsáid níos 

mó na teicneolaíochta agus na meán dhigiteacha ar dhaoine 

agus ar a bpobail. 



Aguisín 2: Fráma ama chun forbairtí na sraithe sóisearaí a thabhairt isteach 
 

 

 
 
 
 
 
 
 
 

 
 

18 
Féach Tábla 6 

Gnéithe 2012/13 2013/14 2014/15 2015/16 2016/17 2017/18 2018/19 2019/2020 

Creat nua i 
scoileanna 

Pleanáil Scoláirí na 
1ú bliana 

Scoláirí 
na 1ú 
agus na 
2ú 
bliana 

Scoláirí uile na sraithe sóisearaí 

Ábhair a 
thabhairt 
isteach 

Béarla Céim 

2
18 

Céim 3 Céim 4 

Gearrchúrsaí a 
thabhairt 
isteach 

Gearrchúrsaí Gearrchúrsaí curtha san áireamh i gclár na scoile de 
CNCM a réir mar is gá, lena n-áirítear cúrsaí deartha ag 
thabhairt scoileanna 
isteach 

Tabhairt Lean dá sholáthar faoi réir éitis agus tosaíochtaí na scoile 
isteach 
eispéireas 
foghlama eile 
nach bhfuil le 
teistiúchán 
(m.sh. treoir, 
tréadchúram nó 
réimsí eile atá 
bhfuil tosaíocht 
tugtha ag 
scoileanna 
dóibh) 

 
Córas 
Tuairiscithe 
Scoile 
 
Teistiúchán 

Teastas Sóisearach mar is gnách 

Eispéiris Ag baint úsáide as socruithe inscoile atá ann 
fhoghlama eile cheana 

Tuairisc scoile eisithe ag an scoil lena n- 
áirítear Teastas Scoile agus tuairisc ar 
eispéiris fhoghlama eile. Áireoidh an 
Teastas torthaí d‟ábhair agus do 
ghearrchúrsaí a chuirtear ar fáil do 
theastasú lena n-áirítear torthaí ó CSS do 
roinnt ábhar go dtí go stopann 
rannpháirtíocht CSS 

Tacaíocht Forbairt Ghairmiúil agus Tacaíocht Cláir 

Athbhreithniú/Meastóireacht 


